
Wosera bilum gat pawa tu ya
Holanga bilong Haniak long Is Sepik provins | soim dispela
bikpela bilum we lain bilong Wosera eria | wokim. Insait long Is
Sepik, ol meri long Wosera | gat nem long wokim ol gutpela,
smatpela na bikpela bilum long stail bilong ol yet. Sampela bilum
i moa bikpela long dispela Daniel | soim. Poto: Fuzo Paul.

Bonga joinim gen Lae Siti Atoriti

Nupela rot bilong kisim
timba mani no gutpela

GODFRIED YASSAFAR i raitim

NUPELA forest revenyu sistem bai daunim win-
mani ol timba/loging kampani bai kisim long taim
prais bilong diwai/timba i go antap. Dispela bai
kamapim bikpela egens i kam long loging indastri
long nupela sisten i kisim ples bilong sistem we
nau vet i stap.

Long wankain taim, mani ol papagraun bai kisim
aninit long dispela nupela sistem bai no inap gut-
pela na bikpela we ol papagraun i ting ol bai kisim.
Tingting we ol papagraun i luksave o ting olsem ol
bai kisim gutpela na bikpela mani stap long
revenyu sistem we i stap insait long Nesenel
Fores Divelopmen Gaidlain.

Aninit long nupela sistem, sapos kabinet i paitim
toktok na tokorait long en, mani gavman bai kisim'
bai klostu long o antap liklik long mak gavman i
kisim aninit long sistem bilong nau yet. Tasol bai
gat senis i kamap taim hevi bilong mani gavman i
gat i pinis.

Dispela ol samting i stap insait long nupela fores
revenyu sistem, we Fores minista Andrew Posai
putim kamap.

Pepawok bilong dispela nupela sistem ya i stap
nau long han bilong kabinet long paitim toktok na

ZEPH AIGAL | raitim

SAM Sewe o Morobe provinsal
kebinet i givim bek wok bilong
siaman bilong Lae Siti Atoriti i
go long Timothy Bonga.

Sam Sewae i kibung long tupela
wk i go pinis na mekim dispela
tokorait.

Mista Bonga bin lusim wok
bilong em long mun Februeri
taim ekting primia, James lbras i

bosim kebinet kibung.

Mista Ibras i bin bilip olsem
Mista Bonga i no mekim gut wok
bilong em olsem siaman bilong
Lae Siti Atoriti. Olsem na ol i
rausim em. Na makim namba tu
siaman, Mal Kero long lukautim
wok bilong Bonga inap Sam
Sewe i makim nupela man.

Long kibung bilong provinsal
kebinet long tupela wik i go
pinis, olpela minista bilong
Divelopmen Atoriti, Donald
Dunasu i putim wanpela askim i

go long kehinat long pinisim tru
Mista Bonga. Tasol Primia Titi
Christian olsem bilong kebinet i
no amamas long dispela askim.

Na ol i makim Mista Bonga i go
bek long sia bilong em.

Nau yet Mista Ibras i nogat
wanpela ministri i stap aninit
long lukaut bilong em. Primia
Christian i rausim ministri bilong
helt long Ibras. Olsem na Mista
Ibras i stap tasol olsem deputi
primia tasol bilong provins.

12 pes
MOROBE

SAPLIMEN

wantaim
8 pes

skelim.

Nupela sistem, Fores minista Posai tok, takis
bilong salim o| diwai go long ovasis (na tu primium
levi bilong ol papagraun) bai traim long helpim ol
loging kampani long kisim gutpela winmani bihain-
im mani ol i spenim long karim aut wok.

Bikpela astingting bilong nupela fores revenyu sis-
tem em long kamapim bikpela winmani long taim
we prais bilong ol diwai go antap.

Sapos kabinet i tokorait long dispela nupela fores
revenyu sistem, i gat sampela legisletiv (lo) senis
bai kamap.

“Long sait bilong royelti go long ol provinsal gav-
man, i mas i gat lo i kamap long senisim 25 pesen
royelti mani we ol provinsal gavman i kisim long
nau yet i go long 15 pesen ol bai kisim aninit long
nupela sistem,” Mista Posai tok.

Bai gat senis i kamap long Inkam Takis Ekt
(Income Tax Act) long putim kamap wanpela spe-
sel witholding takis bilong Fores Menesmen. Na
long putim kamap Lenona (papagraun) Primium
Levi, Fores minista bihain long em i kisim tokorait
bilong Fores Atoriti, mas kamapim sampela lo we
bai karampim dispela levi.

Bai gat ol arapela regulesen (lo) i kamap tu long
sapotim wok bilong putim kamap nupela fores
revenyu sistem long senisim sistem bilong nau
yet.

Mista Posai tok wok bilong karm aut nupela fores
revenyu sistem bai kamap long tupela rot-(1)
putim kamap wanpela deit o taim long statim wok
bilong nupela royelti na ekspot takis sistem. Long
dispela taim, olgeta timba laisens holda bai baim
nupela royelti, fores menesmen na ekspot takis (2)
putim kamap wanpela taim we olgeta timba
laisens holda i mas paitim toktok na tokorait long
wanpela stretpela Lenona Primium Levi.

Makana
setelmen
“ kamap gut
bihain long [*3
fripela yia
Lukim stori
long p13 bilong |!
8 pes Laipstail
seksen

Sapos yu painim hat long igo, go
wantaim Toyota Hilux 4x4 tasol.

nav long Ela Motors.

ISTEN HAILENS, Aiyura: Plis long Aiyura i
holim tupela man wantaim wanpela bikpela
bokis i pulap tru long spakbrus(mariuana). Ol
plis long Kainantu i tokaut olsem wanpela balus
bilong ol Summer Institute of Lingiust(SIL) long
Fraide i redi long go long Kerema na bihain
Mosbi. Tupela man ya tu i laik go long dispela
balus na taim ol i putim dispela bokis i go antap
long balus, ol wokman bilong i pilim olsem
bokis ya i no hevi na i smel spakbrus. Long
dispela na ol i singautim ol plisman husat i kam
na sekim olsem bokis ya i gat spakbrus.
SAUTEN HAILENS, Mendi: Wanpela marit
wantaim pikinini bilong tupela husat i gat 10-
pela krismas tasol i silip long Mendi haus sik
bihain long paia i kukim olkrangi stret insait
long haus bilong ol. Ekting provinsel plis
komanda Eugene Manguva i tok olsem haus
bilong femili ya long Nongoli eria i bin paia long
Sarere. Plis i tokaut olsem i gat man i putim
paia long haus bilong ol. Ol tripela wantaim i
wok long kamap gut liklik nau long haus sik.

SENTREL,Mosbi: Wanpela man Sentrel
provins i stap nau long han bilong plis bihain
long tupela indai i bin kamap long wiken. Saut-
en Divisinel Komanda Sief Inspekta Philip Taku
i tok olsem tupela indai ya i kamap bihain long
wanpela femili i pait long sampela mani long
las wik Fraide long Agevairu long Hiritano
Haiwe. Emitok olsem, taim pait ya i kamap,
kandre bilong man ol i holim em ya i kisim wan-
pela naip na katim papa bilong man ya. Taim
man ya ol i holim em i lukim olsem papa bilong
em i dai, em i pulim naip ya long han bilong
kandre bilong em na kilim kandre bilong em tu.
Taku i tokaut long nem bilong tupela man ya
olsem Peter Oala na Olaba Asi bilong ples
Inika long Bereina. Tupela man ya em ol kasen
brata.

ENGA Wabag: Traibel pait i kamap bikpela tru
nau long Enga bihain long ol man i sutim wan-
pela plisman wantaim sotgan long pes bilong
em. Plisman ya i kisim bikpela bagarap tru.
Pait i bin bruk namel long ol lain bilong man ya
husat i sutim plisman ya wantaim ol narapela
grup na ol raiot skwat i bin go long stopim. Plis
long Wabag i tok olsem man ya i sutim plisman
taim ol i laik holim em long wara Bai namel long
Imi bris na ples Rakamanda. Dispela em seim
ples we ol man i bin kilim bisnisman bilong Lae
Leo Kende wantaim femili bilong em long stat
bilong dispela yia. Wanpela CID plisman i tok
olsem ol plis i laik holim wanpela man husat i
gat gan. Em itok olsem nau yet plisman ya i
stap long Mabicanda Lutren Haus sik long
Wapenamanda wantaim planti katres insait
long bodi bilong em.

ISTEN HAILENS, Goroka: Tupela man i dai
long wiken-wanpela long hold-ap na narapela
long wanpela pait ol plis i tokaut. Isten Hailens
Ekting plis komanda Sief Inspekta Simon
Kauba i tok olsem samting olsem 19-pela
raskol i holim wanpela PMV bas, stilim ol samt-
ing bilong ol pasindia na sutim wanpela woda
long ples Kanaga long Hengonofi eria long
Fraide moning. Kauba itok olsme opisa
ya(woda) i save stap long Bundaira haus kal-
abus na ol raskel i sutim em. Ol lain i sutim
woda ya em i birua wanpisin bilong em. Nem
bilong woda ya em Normison Uyagumpa husat
i gat 30 krismas bilong ples Finitugu. Kauba i
tok olsem ol lain bilong woda ya itanim bek na
kilim wanpela man long dispela ples bilong ol
raskel ya. Ol plis i no holim wanpela man yet.

JOE KANEKANE i raitim

OL senis long wok
bilong provinsal gav-
man i paulim planti
pipel long kantri. Na
long dispela wik ol
pipel bilong Mendi taun
i bin tingting long kukim
opis bilong provinsal
gavman, stilim ol
provinsal gavman ka
na bararapim ol samt-
ing long biktaun bilong
Sauten Hailans
Provins.

Ripot i kam long Mendi
tok olsem sampela
kendidet bilong ileksen

wantaim sampela
pipel long taun i bin go
was long hetkwata
bilong Sauten Hailans
long wokim ol dispela
krangi pasin. Dispela
em bihain tasol long ol
i harim olsem Palamen
i bin bung na toktok
long ol senis bai
kamap long provinsal
gavman sistem.

Ol pablik sevan long
Mendi no bin go long
opis long stat bilong
dispela wik. Long

wanem ol i tingting
olsem wok bilong
provinsal gavman i
pinis. Na ol i no klia
sapos gavman i nidim
sevis bilong ol o nogat.

Primia bilong provins,
Francis Awesa husait i
bin stap long Mosbi
bin go bek long provins
kwiktaim tru. Na em i
kirap nogut long pasin
ol pipel i laik wokim. Na
tu long painim aut
olsem ol pablik sevan i
no bin go long wok.

Mista Awesa i bin
bungim olgeta asisten
seketeri bilong wanwan
divisen. Na em i tok-

Oltisais tapwem dlsbela

gred wan (1) long Not Kagua komyuniti skul long Sauten
Hailans Provins. Long dispela poto ol i go long skul long las
tupela wik i go pinis tasol ol | no go insait long klasrum long
kisim save. Bikos ol tisa i joinim ol arapela tisa insait long
kantri na i holim straik. Olsem na ol liklik pikinini ya | go bek

long haus. Poto: Nander Yerr

B

liklik pikinini wokim

Manus rijinel memba klaim
wari bilong ol pipel

save long posisen
bilong nesenel gavman
long senis bilong
provinsal gavman. Na
tu long ol toktok em i
bin holim wantaim
nesenel gavman long
hapim sia bilong
provinsal gavman long
wel na gas projek insait
long provins.

Senis long ol wok
bilong provinsal gav-
man i no kamap tru
yet. Long wanem Pala-
men i mas bung tripela
taim we memba husait
i putim kamap dispela
bil long Palamen i mas

‘ritim na ol memba i

'Ol Mendi pipel klostu kukim
provinsal gavman opis

mas paitim toktok na
warkurai.

Palamen bai paitim
toktok gen long bil
bilong kamapim senis
long provinsal gavman
sistem. Dispela em
long mun Jun taim
Palamen i bung gen.

Dispela em bai laspela
taim long Palamen i
paitim toktok na vot.
Sapos moa long hap
bilong olgeta 109
memba i tokorait, senis
bai kamap. Sapos moa
long hap bilong ol 109
memba i egensim,
senis bai no inap
kamap.

Ol tisa mas kisim
gutpela luksave

FELIX RAMRAM
i raitim

WANPELA olpela
memba bilong nesenel
Palamen, Wegra Kenu
i sutim tok i go long
nesenel gavman long
lukluk long ol yet na i
no tingim ol liklik man-
meri olsem ol tisa
husat i bin straik long
las tupela wik.

Wegra Kenu husat i
wanpela komyuniti lida
tu i sutim tok olsem ol
memba na ol minista i
wok long tingim ol yet
na divelopim ol yet na i
no luluk long helpim ol
pipel.

Em i tok long lukluk
bilong em, planti kris-
mas ol tisa i save stap
olsem ol rabis lain.

Dispela samting i
save mekim Mista

Kenu i sori tru long
planti bilong ol. Na em i
putim olgeta hevi go
long gavman long i no
lukluk gut long ol tisa.

Kenu i sapotim tru
dispela eksen em ol
tisa i bin mekim i go
pinis long las tupela
wik long straik.

Em i singaut long
gavman long painim
sampela rot hariap na
stretim dispela wari
bilong ol tisa. Long
wanem ol tasol i save
stap na na planti save-
man long kantri save
kamap.

“Sapos ol tisa i no
stap, nogat wanpela
bikpela saveman bai
kamap. Na dispela em
i wanpela bikpela
samting tru insait logn
stori bilong kantri we ol
tisa i straik,” em i tok.

Manus PEA brens egensim
plen bilong katim Pablik Sevis

RIJINOL memba bilong Manus, Arnold Marsipal i
tokim ol pipel bilong em long Manus olsem sapos
dispela nupela lo bilong senisim provinsal gavman
i no wok, i gat lo i stap we bai tokorait long long
mekim ol arapela senis we i gutpela long mipela.

Dispela toktok bilong provinsal gavman i senis i
bagarapim pinis tingting bilong planti manmeri
olsem na memba ya i mekim dispela hap toktok.
Long wankain taim tu i gat ol lain i sapotim dispela
disien bilong senisim provinsal gavman.

Lida bilong Manus i tokaut olsem long ol dispela
senis, rijinol memba bilong wanwan provins bai
kamap olsem gavana bilong wanwan provins.

Marsipal i tok olsem politicel pati bilong em,
Pangu Pati i no sapotim dispela tingting. Long
wanem wanpela man i no i nap long mekim tupela
wok wantaim long wankain taim.

Em i tokim ol pipelolsem sapos Palamen i bung
gen long Jun na Julailong mekim dispela ol samt-
ing i kamap lo, i gat sans long sampela seksen
bilong Mama Lo bilong kantri we ol i ken senisim
sampela hap bilong dispela nupela rifom lo.

Mista Marsipal i bin mekim dispela toktok bihain
long em i kisim wanpela tok lukaut pas i kam long
Pangu Pati brens long Manus. Spika bilong Lapan
gavman na ol memba bilong provinsal asembli
salim dispela pas i go long em.

Insait long pas ya ol i salim i go long mista marsi-
pal i tok olsem sapos Marsipal i vot long senisim
dispela olpela sistem, ol bai kempen egensim em
na lukim olsem em i mas lusim sia bilong em long
1997 ileksen.

FELIX RAMRAM | raitim

SIAMAN bilong Pablik Employis
Asosiesen(PEA) long Manus, Vin-
cent Pohei itokaut olsem eksekyutiv
bilong em i putim 5-pela bikpela ast-
ingting i go long Nesenel Eksekyutiv
bilong PEA long lukluk. Na long
wankain taim tu i singaut long olgeta
pablik sevan insait long kantri long
bung wantaim na kamapim wanpela
bikpela straik.

Mista Pohei tokaut long dispela
samting bihainim planti tingting
bilong ol pablik sevan husat i no
sapotim Chan Haiveta gavman long
ol senis gavman bilong tupela i laik
kamapim.

Em i tok olsem ol pablik sevan i
stap long marimari bilong gavman.
Tasol sapos olgeta samting i senis,
olgeta pablik sevan insait long ol
provins tu bai mas senis. Olgeta
pablik sevan long ol rurel eria insait
long Manus na olgeta narapela hap
tu bai kisim taim sapos gavman i go
het na kamapim senis.

Pohei husat i makim planti pablik
sevan i tok olsem em i no save long

ol senis bilong wanpela yia bai

kamap olsem wanem. Long wanem
planti pablik sevan long hap bilong
em i no klia gut long ol dispela senis
gavman i laik kamapim.

Tasol em i tok tu olsem sapos olge-
ta samting i senis, planti samting tru
em ol bai senisim. Ol kain samting
olsem duti stetmen bilong wanwan
wokman na ol narapela samting
moa.

“Taim dispela senis i kamap, bai
nogat moa ol rurel senta. Nai luk
olsem ol rurel lain bai nogat wok.
Sapos gavman i givim mani makim
sais bilong wanwan provins, i luk
olsem Manus bai kisim liklik
tru,"Pohei tok.

Pohei go het na tok olsem sapos
dispela senis i kamap, i luk olsem
planti liklik sevis i save go long ol
rurel pipel bai no inap kamap moa.

“Strongpela tingting bilong PEA
brens long Manus em kantri nogat
inap taim long mekim dispela senis
long provinsal gavman sistem na
planti manmeri bai painim taim tru,”
Minista Pohei tok.

Em i askim tu wanwan nesenel na
provinsal memba bilong Manus long

sanap strong na rausim dispela tok-
tok.

Oposisen grisim ol memba
long fomim nupela gavman

« Sir Jullus Chan

... kot bal tokaut

sapos ileksen
bilong em bihain lo
o nogat.

. Y .
* Pangu Pati lida na
Deputi PM, Chris
Haiveta .. | no save
long ol dispela
toktok.

HARLYNE JOKU I raitim

NESENEL kot bai
kamap tude, Fonde
Epril 8, long painimaut
sapos ileksen bilong
Praim Minista Sir Julius
Chan long palamen las
Ogas i bihainim lo o
nogat.

Deputi Oposisen Lida,
Bill Skate i kisim ol loya
bilong em long Warner
Shand lo kampani, na
kotim gavman. Jastis

AN

Maurice Sheehan bai
harim kot long dispela
moning.

Ripot i kam long sam-
pela saveman, husat i
wetim yet disisen
bilong kot i tok, opo-
sisen i grisim sampela
sinia memba bilong
Pangu Pati, na Lig fo
Nesenel Edvensmen
(LNA) pati bilong John
Nilkare long fomim

Ol papagréun bai kisim tai

T

e John Nilkare ...
Oposisen grisimem
long fomim gavman,
bihain long kot
disisen. .

gavman. Dispela em
sapos kot i mekim
disisen long sait bilong
Mista Skate.

Oposisen i bin askim
Sir Michael Somare
long kamap praim min-
ista. Tasol Sir Michael
Somare i tok nogat
long dispela askim.
Narapela memba em
oposisen i grisim long
kamap praim minista
em sinia minista nau
long gavman bilong Sir
Julius Chan na Chris

° . Mlct;.ael
Somare tok
nogat long askim

bilong kamap
praim minista.
Haiveta.

Edvesa bilong Sir
Julius, Franzalbert
Joku i tok posisen
bilong gavman i klia.
Sapos kot i mekim
disisen long sait bilong
Mista Skate, gavman i
gat namba yet. Na bai
votim sem gavman
long stap yet long
pawa, Mista Joku i tok.

Narapela mausman
long opis bilong Deputi
Praim Minista Chris
Haiveta, Daniel Kapi i

SRR X W : 3 R X R & X
m long nupela revenyu sistem . ol
papagraun Papagraun bilong ol timba projek long Wes Nu Briten provins. Ol i kamap long Mosbi na

toktok long sampela samting em ol | pilim | no gutpela long ol. Wantaim nupela senis sapos kebinet
| oraitim, ol bai | no inap kisim moa mani olsem bipo.

tok gavman i no inap
long senis. Mista
Haiveta em Pangu Pati
lida long palamen.

"Wanem kain ol tok-
tok i kamap namel long
sampela memba bilong
Pangu na oposisen em
Mista Haiveta i no stap
insait long ol, na save
long ol. Posisen bilong
pati em i klia. Sapos i
gat sampela toktok,
dispela toktok i mas
kamap wantaim ol dis-
pela memba. Long luk-
save bilong Pangu na
PPP, wokbung na pren
bilong tupela bai stap
wantaim,"” Mista Kapi i
tok.

Em i tok moa olsem
sapos Mista Skate i
winim kot, gavman
bilong Sir Julius na
Haiveta i bilip long
votim em yet i go bek
long pawa.

Praim Minista Sir
Julius na deputi Chris
Haiveta i bin stap long
ovasis dispela wik.

Wanpela mausman
long opis bilong Mista
Skate i tok em (Mista
Skate) i no inap mekim
wanpela toktok long
dispela samting.

“ long ol wok bilong em.

Kefiu kamap long
Not Bogenvil

GODFRIED YASSAFAR I raitim

STAT long aste Trinde, Epril 5 na i go inap long
arapela wik, bai gat kefiu long Not Bogenvil eria
stat long 6 klok long apinun i go inap long 5 klok
long moning taim.

Not Solomon Provinsal Polis Komanda, Sief
Inspekta Joel Kean, Difens Fos Komanda long
Bogenvil, Leptenen Kolonel Kamara na Edmin-
istreta Sam Tulo i bung na paitim toktok na sainim
ol pepawok bilong putim kamap dispela kefiu.

Tripela bikman ya i tokaut long dispela kefiu long
ol pipel bilong Not Bogenvil long aste Trinde, Epril
5.

Ol eria long Not Bogenvil we kefiu i karamapim em
Not Is, Not Wes, Buka

Ailan na ol ailan olsem Saposa, Taiof, Matsugan,
Petats na Pororan.

Aninit long kefiu, ol pipel bai no inap go aut long
solwara long painim pis, go long bus long painim
abus, putim kamap danis, dringim hom bru bia,
yusim ka long rot na tu mekim ol arapela samting
we bai egensim kefiu.

Haia Edukesen ministri
holim 4 de kibung

MINISTRI bilong Haia edukesen, Sains na
Teknoloji bai kamapim foapela de konfrens we i
gat strongpela bilip long kisim ol askim long ol kain
wok ministri. Na tu miting ya bai traim kisim tingt-
ing bilong ol saveman long mekim wok aninit long
dispela dipatmen.

Konfrens bai stat long Mande neks wik long Air-
ways Motel na pinis long Fonde long Yunivesiti,
we ol bai holim wanpela pablik kibung long toktok.
Minista bilong haia edukesen Moi Avei i tok olsem
ministri bilong em i wok long bungim planti salens

| Pawa na mani o wokbung i
| gutpela

| Long tude Fonde, Epril 6, Nesenel Kot bai
wokim disisen sapos apoinmen na ileksen
bilong Praim Minista Sir Julius Chan na Spika
Rabbie Namaliu i kam aninit long lo.

Nesenel Kot bai wokim disisen bikos namba tu
Oposisen lida na olpela Palamen Spika, Bill
Skate i salensim apoinmen na ileksen bilong
Mista Namaliu na Sir Julius long kot.

Mista Skate i tok apoinmen na ileksen bilong
tupela i no bihainim lo bilong Palamen.

Olgeta samting, wok na disisen i stap long han
bilong Nesenel Kot Jas, Jastis Maurice Shee-
han.

Wanem disisen kot i wokim, gavman na opo-
sisen wantaim i mas amamas. Tasol pasin
bilon¢ yusim pablik mani long baim o grisim ol
memba long fomim nupela gavmani mas stap.
Bikos pablik mani no bilong ol memba long
yusim long baim sapot.

Gavman na Oposisen i mas stretim wokbung
na stretim kantri pastaim long tupela i pait
egensim tupela yet long kisim pawa, biknem,
glori na ol arapela samting.

Mipela ol pipel i les long baim kot, ka, haus,
kaikai na tu ol arapela samting bilong ol
memba long mani bilong mipela. Stretim kantri
na mipela ol pipel pastaim orait mipela bai
bekim bek.

NIUSPEPA BILONG OL PAPUA NIUGINI STRET

(" P.0. Box 1982 BOROKO w
telepon Namba: 25 2500
Feks Namba: 25 2579

PE BILONG
WANPELA YIA
52 NIUSPEPA
PLES
Mosbi K30.00
Arapela PNG eria K60.00
Australia na NuSilan K92.00
Esia pasifik na Japan K123.00

AIR

Q\merika na Yurop  K180.00)

Mipela bai holimpas yet

samting bilong pait: Miriung

OL BRA paitman husat
i kamap ol gutpela man
na stap nau long ol eria
we i kam aninit long
lukaut na kontrol bilong
gavman, i kisim pinis
wanpela askim bilong
ol i no ken givim ol
samting bilong pait we
ol i gat i go long han
bilong ol sekyuriti fos.
Dispela askim i
kamapim bikpela hevi
long ol opisa bilong
sekyuriti long Bogenvil.
Bikos sekyuriti fos i
wok long karim aut
bikpela wok long stre-
tim sindaun na laip
bilong ol pipel.

Long dispela wik
Sande, Epril 2, maus-
man bilong BRA long
Arawa, Theodore Miri-
ung i tok klia long
watpo na ol BRA bai
no inap givim ol samt-
ing bilong pait we ol i
gat i go long ol sekyuri-
ti fos o ol arapela gav-

man atoriti.

Mista Miriung i tok ast-
ingting i no bilong ban-
isim ol BRA paitman o
ol lida bilong Bogenvil
Interim Gavman. Tasol
dispela i bihainim kas-
tam na kalsa bilong ol
pipel.

Em i tok long kalsa

bilong ol Nasioi pipel,
we em yet i stap olsem
wanpela bikman o sief,
tupela grup husat i
save pait egensim
tupela yet i mas
bagarapim ol samting
bilong pait tupela i gat
nai save yusim long
de tupela i paitim

sekan.

Em i tok wanpela ast-
ingting na ol BRA
memba long Not
Nasios eria i bin lusim
bus na kam ausait em
ol bai no inap givim ol
samting bilong pait we
ol igatigo long han
bilong sekyuriti fos.

BRA lida Kabui egensim BTG

LIDA bilong Bogenvil Revolusenari
Ami (BRA), Joseph Kabui i egensim

tru dispela Bogenvil Trensesenel-

Gavman we Praim Minista Sir Julius
Chan i putim kamap.

Bihainim dispela egensim i kam long
BRA lida Joseph Kabui, Praim Min-
ista Sir Julius i tokaut olsem bikpela
mekimsave bai bungim ol lain husat i
traim long bagarapim o kamapim
hevi long taim we ol memba bilong
Bogenvil Trensesenel Gavman
(BTG) bai holim namba wan bung
bilong ol.

Tasol Mista Kabui i bin tokaut olsem.

ol pipel bilong Bogenvil i laikim gut-

gutpela sindaun na ol samting i
kamap orait gen.

Mista Kabui i mekim dispela hap tok
taim em i toktok egensim BTG na tok
olsem Papua Niugini gavman i wok
long yusim BTG long pulim o grisim
ol Bogenvil pipel na tu ol memba
bilong BRA.

Mista Kabui i tok bihain long ol i bin
sainim Honiara Agrimen wantaim
Praim Minista Sir Julius Chan, we i
stap ausait long Konstitusen (Mama
Lo), Sir Julius i putim dispela samt-
ing i go-na i no givim luksave i go

"Mipela i askim gav-
man na tu ol sekyuriti
fos long no ken
holimpasim o arestim
ol BRA memba. Mi
save olsem dispela i no
isi. Ol i ken egensim
tingting bilong mipela
long kamapim gutpela
sindaun.

Yunaited Nesen
no tok long
indipendens

WANPELA Yunaited
Nesen bilong Humen
Rait resolusen bai no
inap sponsaim politikel
indipendens bilong
Bogenvil.

Dispela hat tok i kam
long wanpela opisal
bilong Bogenvil Trens-
esenel Gavman,
Theodore Miriung.

Mista Miriung i mekim
dispela hap tok long
bekim toktok bilong

pela sindaun na fridom. Ol i no laikim

tupela bikman o lida

2

ol. Poto: Fuzo Paul.

long ol lida bilong BRA.

gutﬁai na tenKyu tumas....oipipel bilong ples Bungain long

Turubu eria insait long hap bilong Is Sepik Provins i bung na givim ol presen i go
long sampela soldia bilong ami bilong Amerika. Dispel em bihain long dispela lain
soldia i wokim wanpela helt senta long ples Bungain. Long tok gutbai na tenkyu long
ol, ol pipel bilong ples Bungain i holim wanpela liklik seremoni na givim presen long

bilong BRA Joseph
Kabui na Sam Kauona.

Mista Kabui na Kauona
i tokaut olsem tupela
bai no inap stap insait
long Bogenvil Trens-
esenel Gavman o
mekim ol samting na
wok we i kam aninit
long dispela gavman.
Tasol tupela i tokaut
olsem tupela bai go het
yet long Bogenvil i
mas kisim indipendens.

Dispela tupela lida
bilong BRA i bin tok
klia long las wik olsem
tupela i ting olsem
tingting bilong Yunaited
Nesen Komisin bilong
Humen Rait long paitim
toktok na warkurai bai
kamapim tingting na
hatwok bilong ol long
kisim indipendens i
kamap trupela.

BsA

EM o

yABIABIA FIKSIM KAR | Aau M JOINIMA OL WA
2°¢ JONMA OL WAIA )

BIHAIN AU EM | GO INSAIT
LNG KAR NA STATIM KAR»

TAM 0L SPAKS BILONG WAIA |
TASIM PETROL / KAR | BLOWAP
NA BIABA SUT OLSEAM ROKET
| 6O AN/MP LONG SKAI 100 0

Kabui na Kauona laikim

PETER KASIA i raitim

NOMINESEN bilong ol memba
bilong Bogenvil Trensesenel Gav-
man (BTG) bai pas long tumora
Fraide, Epril 7. Tasol tupela biknem
lida bilong BRA i tokaut olsem tupela
bai no inap stap insait long BTG.
Dispela tupela BRA lida i laikim
olsem Yunaited Nesen i mas wokim
disisen long Bogenvil i mas kisim
indipendens.

Tupela lida ya, Joseph Kabui na
Sam Kauona i tokaut olsem trupela
ansa o rot bilong stretim hevi long
Bogenvil em indipendens. Na dis-
pela i mas kisim vot aninit long
lukaut bilong Yunaited Nesen.
Tupela lida bilong BRA io tok sapos
YUnaited Nesen i wokim disisen
long Bogenvil i kisim indipendens,
dispela bai opim rot bilong planti ara-
pela kibung o miting.

Long mun Oktoba las yia, Mista
Kauona wantaim ol arapela BRA lida
i no bin stap insait long wanpela
bung bilong paitim toktok long
kamapim gutpela laip na sindaun
gen long Bogenvil. Kibung ya i bin
kam aninit long lukautim na was

indipendens

bilong Saut Pasifik Pis Kiping Fos.
Wanpela opisa bilong Yunaited
Nesen i bin stap insait tu long dis-
pela miting.

“Mitupela bai no inap kamap memba
o mekim wanpela samting na wok
long dispela trensesenel gavman.
Mitupela bai stap ausait long wetim
Yunaited Nesen long tokaut long
disisen bilong en,” Mista Kabui na
Kauona i tok.

Long nau yet, wok bilong putim
kamap Bogenvil Trensesenel Gav-
man i wok long ron gut tru.

| kam inap long aste, Trinde, Epril 5,
10-pela bilong konstituensi bilong
18-pela konstituensi long Not
Solomon, ol pipel i makim memba
bilong ol.

Dispela 10-pela konstituensi na
memba em: Joseph Sahoto-Buka
Basis, Thomas Soagi-Punen, Titus
Soli-Haku/Halia, Justine Vakoansi-
Selau/Suir, Gerard Sinato-
Kunua/Keriaka, Clarence Kosun-
Teop/Tinputz, Michael Pariri-Bagana,
Jos Pais-Rotokas/Ewara, Ignatius
Namake-Siwai na Sir Paul Lapun
Basina.

Ripot i kam long Bogenvil i tokaut
olsem 8-pela konstituensi no tokaut
yet long memba bilong ol.

aiwara.. .sikp
givim bikpela hevi tru i go long planti pipel long ol ples we i stap arere long wara.

Wara i solap na karamapim gaden na sampela haus we i ho antap tumas. Long dis-
pela poto, yu ken lukim wara i pulap long dispela liklik ples klostu long Angoram

a

ela aiwara long Sepik wara long nau yet i

Papagraun askim long fofitim graun
we i stap nating long Vanimo taun

STAN RANGA i raitim

ASKIM i go nau long Nesenel Lens
na Pisikel Plening opis long Mosbi
long fofitim ol graun long Vanimo
taun we i nogat divelopmen, na i
stap nating long planti yia i kam inap
nau. Maski husat manmeri i papa
long dispela graun na baim sampela
kain fi.

Askim ya i kam long wanpela papa-
graun long Vanimo taun, Joseph
Lahe.

Em i tok planti manmeri na ol
praivet kampani i winim planti hap
graun long taun eria. Tasol ol i no
sanapim sampela kain wok bisnis
long ol dispela graun.

"Dispela i no gutpela. Olsem na
Lens Dipatmen mas fofitim ol taitel
na edvetaisim gne long husat lain i
gat mani, na laim mekim wok antap
long ol graun ya."

Mista Lahe i tok sampela man i

“Sandaun Yuni senta_
laik kamap bikpela

STAN RANGA | raitim

bilong mun Mas.

daun Yunivesiti Senta.

wanwan semesta.

ta, na sampela moa opis.

WOK bilong kamapim yunivesiti senta blong
Sandaun i go bikpela i stat pinis long pinis

Long Mande Mas 27, wok bilong katim bus na
klinim nupela eria bilong senta i kamap klostu
long kona rot long Warakongkong na Dasi dis-
trik opis. Dispela em nupela ples bilong San-

Bihainim ol toktok bilong Sandaun Yunivesiti
senta dairekta, Ignatius Seinau, dispela eria na
opis ol i wok long stap na yusim nau i liklik
tumas. Bikos planti studen i putim nem long

Mista Seinau i tok bikos planti studen i save
greduet long wanwan yia, olsem na ol i mas gat
moa spes na eria. Dispela bai isi long kamapim
ol arapela opis spes olsem laibreri, opis bilong
Bahasa Studen Asosiesen, haus bilong dairek-

Dairekta i go het na i tok i gat plen i stap pinis
| long kamapim Sandaun Yunivesiti Senta i

winim planti graun. Na salim long
bikpela mani long ol kampani na bis-
nis lain i kam insait long Vanimo long
mekim wok. Bikos gavman i no baim
yet dispela graun em taun.i sanap
long en.

Papagraun i sutim tok tu long
Provinsal Lens Opis long Vanimo.
Dispela em long mekim wantok sis-
tem. Na givim graun long wanwok o
poro bilong ol.

Mista Lahe i no amamas tu long
Provinsal Lens seveya, Clement
Nakia. Em i tok man ya i wok olsem
seveya bilong gavman, na praivet:
wantaim. Em i askim Lens opis na
provinsal memba, John Tekwie long
lukluk long dispela kain pasin.

Wanpela Lens opisa husat i no laik
kolim nem bilong em i tok Lens opis
long Vanimo tok dispela toktok
bilong Mista Lahe i no tru. Na ol i
askim em long kamap na autim wari
long opis. Na maski long sutim tok'
long ol i no mekim gut wok. ‘

Redio

Simbu

Kisim

helpim
REDIO Simbu i kisim
pinis wanpela gutpela
helpim i kam long
Simbu provinsal gav-
man.

Redio Simbu em wan-
pela bilong 19 provin-
sal redio stesin insait
long Papua Niugini.

Kuskus bilong Simbu
provinsal asembli,
John Yanabil i makim
Abba gavman na givim
wanpela sek bilong
K1,786 i go long stesin
menesa, Tony Mill long
las mun. Ol brodkas
opisa wantaim ol ara-
pela wokman bilong
redio stesin i witnesim
dispela helpim.

"Mi amamas tru long

| kamap olsem Yunivesiti bilong Momase rijon. provinsal gavman i
| Mista Seinau | no tokaut long wanem hap stret kam na helpim mipela,
| ol baikisim mani long mekim dispela. Tasol em bikos mipela i bungim
[ | tok olsem toktok bilong mani i luk gutpela. hevi liklik long mani i
| Olsem na wok bilong redim ples i mas go het. sot," Mista Mill i tok.
Nau yet dairekta i tok em bai lusim provins na Menesa i tok moa
| go stadi sampela taim long dispela yia. Olsem olsem dlspela hellp|m
na klostu bai em tokaut long husat bai tekova bai mekim 'Ka(an bilong
long em Mambu' i sevim yet ol
1 pipel bilong provins,

Klostu Morobe

hetkwata paia

KLOSTU hetkwata bilong Morobe
provinsal gavman opis long Lae i
bungim birua bilong paia long
Mande, dispela wik.

Ripot i tok paia i bin kirap long hap
we ples kibung bilong ol memba i
stap long en.

Ripot i tok i gat bikpela sans tru
long haus Tutumang long provins i
paia olgeta long dispela wik. Tasol ol
paiaman i kamap kwiktaim long kilim
indai dispela paia.

Ripot i tok no gat man i klia tru long
as bilong paia ya i kamap tasol i gat
luksave olsem paia i bin stat long
waia bilong pawa. Dispela em long
rum we i holim olgeta olpela rekot
pepa bilong provins.

Ol bagarap bilong dispela paia i no
klia yet tasol i gat luksave olsem

paia i kukim pinis sampela olpela
rekot pepa.

Provinsal atoriti i wok long painim
yet as bilong dispela paia tasol tingt-
ng i stap strong olsem i dispela paia
i kamap bihainim plen bilong
kamapim bagarap long ol samting.

Ol paiaman i bin kamap kwiktaim
tru long stapim dispela hevi bilong
paia long kamap bikpela we inap
long bagarapim tru bikpela haus
Tutumang bilong Morobe provinsal
gavman. Na dispela inap kamapim
namba tu birua bilong paia long Lae
siti bihain tasol long paia i kukim na
bagarapim pinis hetkwata bilongPa-
pindo kampani long 15 Mas. Dispela
i bin wanpela bikpela bagarap bikos
em i kukim daun tripela bikpela stua
na opis bilong Papindo tu wantaim.

Ol busmeri long Morobe tingim tu Wol Wimens De

PLANTI meri insait
long Wampar na
Atsera distrik bilong
Makam Veli, Morobe, i
bin holim wanpela
bikpela bung long
Fraide Mas 24. Bung
ya em long amamasim
Wol Wimens De.

Grup bilong ol meri
long Wampar Wancep i
bung long olpla Yang-
pela Didiman stesin

bikman na bikmeri i

bilong Luteran Sios
long Gamadsung. Na
grup bilong ol meri long
Atsera Mutsing i bung
long Mutsing stesin.
Long sem de, planti
arapela meri long wol,

‘na tu long Papua Niug-

ini i amamasim dispela
de. Na lukluk bek long
wok bilong ol meri long
helpin famili i kamap
gut, na tu long wok-

bung wantaim ol man
long divelopim wanwan
kantri.

Nau yet em 9-pela lik-
lik klab bilong ol meri
long Wancep i kamap
long Lae siti, na ama-
masim de bilong ol
meri wantaim grup
bilong ol meri long siti.
na stap insait long
wanpela mas i go long
Nail Risev Senta, we ol

toktok long ol.

Wanpela bikmeri na
olpela primia bilong
provins, Enny Moaitz i
tok kain de na bung i
opim tingting bilong ol
meri. Bai ol meri i ken
mekim plen long
wanem kain samting ol
bai mekim long stretim
wanwan haus na kantri
bilong mipela.

Paradise
Bisket
Holimpasim Prais

Kampani bilong mekim olgeta Paradise Bisket i
holimpasim nau prais bilong ol.

Dispela i min olsem feveret ol Paradise bisket
bilong yu olsem Nambawan Bisket, Beef
Cracker, Chicken Cracker, Scotch Finger na
Coconut Crunch em ol pes jois nau bilong yu.

Olsem na tingim, neks taim yu go soping,
Paradise Biskets i gutpela long famili bilong yu.

Paadise

QUALITY BISCUITS FOR PNG

Bikos ol i nogat inap

lmmm vAAIM AN

OL i stori long wanpela man i
wokabaut iong rot na em i pun-
daun insait long wanpela
bikpela hul. Em i no inap kam
ausait bek. Olsem na em i stat
long bikmaus bai ol man i kam
helpim em.

Wanpela bikpela saveman i
wokabaut i kam na i painim
tarangu ya. Saveman i lindaun
na lukluk i go daun long bikpela
hul na em i krosim man ya ikal-
abus insait. Em i tok kros long
em olsem: “Yu longlong man.
Bilong wanem nd yu no lukaut
gut na yu bin pundaun insait
long dispela hul? Sapos yu
kamaut gen, yu mas lukaut long
wokabaut bilong yu”. Na save-
man ya i wokabaut i go na lusim
man i stap.

Orait, nau wanpela santu,
wanpela holiman i wokabaut i
kam. Em i lukim man i stap
long hul na em i tokim em
olsem: “Mi bai taitim han bilong
mi i go daun long yu, na yu
taitim han i kam antap long mi.
Olsem na mi bai holim han
bilong yu na pulim yu i kam
ausait.”

Tasol sore, hul ya i daun
tumas na han bllong tupela man
i noinap. Orait, holiman i tok
long em i no inap helpim
tarangu i stap long hul. Na holi-
man tu i gutde long man ya nai
wokabaut i go.

Nau Jisas i wokabaut i kam na
i painim dispela man i stap long
bikpela hul. Em i no askim em
wanpela samting; em i no
krosim em. Nogat. Jisas i
kalap tasol i go daun long hul.
Nau em i larim man ya i sanap
antap long solda bilong em, na
antap long han bilong em yet....
na man i kamaut long hul.

Dispela em i stori bilong wok
bilong Jisas long dispela graun.
Em i bin lusin heven na kisim
bodi na kamap man bilong baim

bek yumi na wokim bris i stap’

namel long yumina God. Natu
em i kam bilong soim yumi rot i
go long heven. Jisas em i no
man bilong toktok nating na
givim oda. Nogat. Olgeta taim
Jisas i askim wanpela sakrifais
o hatwok samting long yumi, em
i inap tok olsem: “Mi yet mi bin
mekim dispela samting pinis; mi

FRANK MIHALIC 1 raitim

save pinis long pen na hatwok
bilong en. Yu no mas bihainim
nating tok bilong mi. Bihainim
eksampel bilong mi.”

Bikos em i laik seim rot-long
yumi i ken kamap long heven,
orait, Jisas i kam daun na i sta-
tim laip bilong em olsem yumi:
olsem bedi. Em i laik kisim
eksperiens bilong yumi: long
stap bebi, long groap, long stap
skulboi, long stap wokman, long
stap tisa. Na bikpela samting

TU MINIT TINGTING i

PASIN BILONG GIVIM LAIP BILONG YU

tru, em i go pas na soim yumi
pasin bilong karim planti kain
pen.

Tru tumas, Jisas i bin go pas.
Na bihain tasol em i bin tok, “Yu
kam na bihainim mi.”

Wanpela bikpela pasin bilong
Jisas em i dispela: bel na lewa
na laik bilong em i stap insait
long wok. Em i no save hapim
wok; em i no save mekim nating
wanpela wok; em i no save tok
maski long wanpela wok.
Nogat.

Na em yet i bin tok olsem:
“Sapos wanpela man i laikim
tumas ol pren bilong em na i
lusim laip bilong em yet bilong
helpim ol, orait, dispela pasin
bilong laikim ol arapela i winim
tru ol arapela pasin bilong laikim
ol arapela manmeri.” (J 15:13).

Long Gut Fraide Jisas i soim
dispela pasin; em i givim laip
bilong em bilong baim bek yumi.
Em i no mas mekim dispela
sapos em i no laik. Tasolem i
lukim yumi i stap olsem dispela
tarangu i kalabus insait long

wanpela bikpela hul. ‘Jisas i no
sanap longwe na givim oda na
givim skul. Nogat. Em yet i
kalap i go daun long hul; na em
yet i litimapim yumi long solda
na han bilong em, na olsem
tasol yumi kam ausait na nau
yumi fri.

Jisas i laik yumi tu i mas redi
long givim laip bilong yumi long
helpim ol bratasusa nabaut long
yumi. Olsem em itok: Dispela
samting i win tru.” Dispelai no
min olsem: yumi mas kilim indai
yumi yet, bai narapela i ken
stap laip. Nogat. Yumi ken
givim laip bilong yumi tu sapos
long olgeta de yumi wok long
helpim narapela. Yumi save
mekim olsem sapos yumi
mekim gutpela wok, sapos yumi
laikim wok bilong yumi, na yumi
no mekim nating o hapim wok.

Stori bilong holi wik em i stori
bilong Jisas i givim laip bilong
em bilong sevim yumi: bilong
kamautim yumi long bikpela hul.
Nau em i wok bilong yumi long
go mekim wankain long ol
tarangu i stap nabaut long yumi.

Ol Lijin mem

STAN RANGA i raitim

SANDE moning long
namba 26 de i go inap
long Mande nait bilong
mun Mas i bin gat wan-
pela skul i kamap long
Holi Kros Peris long
Vanimo taun, Sandaun
provins.

Spiritual Dairekta
bilong Lijin bilong
Mama Maria, Peter
Earnest Golly husat i
stap long Madang i
kamap na givim nais-
pela skul long ol
memba bilong Lijin
bilong Mama Maria.

Pater Golly i save
stap long Madang. Na
tu em i mekim wok
spiritual dairekta. Na
lukautim wok bilong
Lijin bilong Santu Maria
long Katolik daiosis
bilong Mosbi, Rabaul,
Hagen, Wewak na
Vanimo.

Bikpela astingting
bilong Pater Golly i
kam long Vanimo em
long lukim ol memba
bilong Santu Maria
insait long Holi Kros
peris i mekim tok
promis bilong ol long
dispela wanpela yia.

Tasol insait long dis-
pelatupela de, i no ol
Lijin memba tasol i
kamap. Nogat. Ol ara-
pela Katolik manmeri
husat tu i laik stap
wantaim na mekim wok
bilong Santu Maria i
bin kamap harim skul,
na mekim promis wan-
taim ol memba.

Dispeia i soim olsem
ol tu i laik mekim wok
olsem ami bilong Santu
Maria long pait egens

Satan.

Dispela gutpela skul i
lainim tu ol arapela tok
bilong God insait long
Baibel. Na tu i bin gat
taim ol lain i kamap
stap long dispela skul i
askim, na laik save
moa long laip bilong
Santu Maria. Ol i askim

tu na painimaut long.

sampela gutpela rot
em Katolik sios i laik
bihainim.

ba bilong

promis long wok olsem
ami bilong Santu Maria
long go aut long ol
manmeri, na helpim
long pait egens Satan,
husat i laik go insait
long laik bilong ol.
Siaman i tok sapos
Maria na Joseph tupela
i no bin stap wantaim,
Jisas i no inap kamap
tude. Na olgeta man-
meri long planti hap
bilong dispela graun i

no inap kolim na lip-

timapim nem bilong
Jisas, na kolim em
olsem Pikinini bilong

Bikpela astingting bilong Pater
Golly i kam long Vanimo em long
lukim ol memba bilong Santu Maria
insait long Holi Kros peris i mekim
tok promis bilong ol long dispela
wanpela yia

Presiden bilong Lijin
bilong Santu Maria
long Holi Kros peris,
Bernard Mangituo i
amamas tru long Pater
Golly i kam givim dis-
pela skul. Na bungim ol
memba bilong Vanimo.
Na i bilip tru olsem ol
arapela Katolik man-
meri i kamap long dis-
pela skul i lainim planti
trupela stori bilong
Santu Maria, bihainim
yet plen bilong God i
kam long mipela.

Siaman bilong peris
kaunsil, Ignas Wunum i
tok em i amamas
olsem Lijin bilong
Santu Maria i stap pinis
long Vanimo. Em i tok
nau em i wok bilong ol
lain husat i mekim

God, na King bilong ol
King, nogat tru.

Em i go het na givim
strongpela toksave
long olgeta papamama
tu 1 mas bihainim tamili
piksa bilong Maria na
Joseph. Olsem ol i gat
bikpela wok long
kamapim na redim gut
piinini bilong ol, bai ol
i ken kamap gutpela
manmaeri bilong bihain
taim.

Klostu long 100
maemba na ol arapela
husat i no memba
bilong Lijin bilong
Mama Maria i stap
kKisim dispela skul. Na
ol i pinisim wantaim
wanpela santu yukaris-
tik misa, em Pater
Golly i go pas long en.

Ol Engliken mama Yunien gat
Santu Maria mekim promis nupela rot bilong lainim samting

* Ol memba bilong yunlen Iong Iephan i go long 'ralt emVIcky Gaigo, Winniefred
Pawa na Windora Yariyari. Ol i soim wanpela samting em ol i lainim long wokim.

NEVILLE CHOI i raitim

"Astingting bilong
mipela em long mekim
Kristen lotu i gro long
wok bilong marit na
famili laip.”

Long ol singel mama
long Mosbi siti, Sen
John Engliken Peris
Mama Yunien em wan-
pela ples we ol i kisim
sans long lainim
nupela samting, we ol i
ken yusim long olgeta
de long helpim famili
bilong ol.

Sen John Engliken
Peris Mama Yunien
grup bilong ol meri long
Moshi em wanpela lik-
lik hap bilong bikpela
ogenaisesen long wol,
we save helpim ol

mama long olgeta hap
bilong graun, bai ol
mama i ken lainim ol
nupela samting. Ol dis-
pela nupela samting ol
mama i lainim i ken
helpim ol yet na famili
bilong ol.

Dispela em i wanpela
bikpela Sios ogenais-
esen bilong ol mama
long wol. Hetkwata
bilong yunien i stap
long biksiti bilong kantri
Inglen, London, em ol i
kolim Mary Summers
House. Yunien i kisim
dispela nem bihain
long meri husat i
painim na kamapim
dispela yunien, Mary
Summer.

Yunien i gat brens
long olgeta hap bilong
wol. Em i gat brens
long Nu Silan, Saut
Afrika, olgeta hap
bilong Saut Pasifik na
Papua Niugini.

Sen John Engliken
Peris Mama Yunien
long PNG i stap long
27 yia nau. Grup nau i
gat 11-pela memba, na
tripela nupela memba.

Ol meri laik joinim
yunien mas lainim ol
wok long wanpela yia
pastaim. Dispela em
long soim olsem ol i fit
na gat bikpela laik long
joinim yunien. Ol i mas
save long Mama
Yunien prea, na bihain-
im 5-pela astingting
bilong yunien. Bihain
long wanpela yia, ol

meri i ken kamap ful
memba.

Taim ol i kamap ful
memba bilong yunien,
ol bai lainim kainkain
wok em ol meri save
wokim.

Presiden bilong Sen
John Mama Yunien em
Gladys Puls. Puls wan-
taim narapela meri i
yusim mani bilong
tupela yet. Na baim ol
samting em ol arapela
mama save yusim long
lainim.

Seketeri bilong yunien
em Vicky Gaigo. Gaigo
i makim maus bilong
presiden na tok yunien
i mekim gutpela long
lainim ol mama nupela
samting bilong helpim
wanwan famili.

1 go moa long pes 7

Katolik egens lo bilong
hangamapim trabelman

KATOLIK Komisin bilong Jastis, Pis na Divelop-
men i sanap strong egensim tingting bilong lo i
kilim trabelman i dai.

Dispela tingting bilong komisin i bin kamap
strong taim dispela ripot bilong hangamapim
man i bin kamap bikpela long dispela yia.
Nesenel seketeri bilong komisin, Ludger Mond i
tok as tingting bilong yumen rait i mas sanap
strong. Em i tok asua i ken rausim laip bilong
man husat i mekim trabel ya tasol husat bai
givim pawa long man long rausim laip bilong
narapela man?.

I tru olsem ol manmeri bilong dispela kantri na
gavman i bin askim long kamapim dispela lo
bilong rausim laip bilong ol trabelman long
painim rot bilong daunim hevi bilong lo na oda
long kantri, Mista Mond i tok. .

Em i tok no gat man i kirap nogut long dispela
samting bikos ol manmeri i no laikim long wok-
abaut wantaim pret, lokim dua bilong haus na
banis na stap insait, pret long ol man no gut i
holim ol meri na bagarapim, pret long stil, kilim
man i dai na planti arapela moa.

Olsem na nau sosaiti i laik kamapim dispela rot
bilong hangamapim ol trabelman long rop
olsem ansa bilong stretim ol dispela hevi bilong
lo na oda, Mista Mond i tok.

Em i tok ripot bilong Amnesti Intanesenel i bin

painimaut long 180 kantri olsem lo bilong kilim
man i dai i no stretim hevi bilong lo na oda.
Moa hevi bilong stil na kilim man i wok long
kamap.
Lo bilong kilim ol trabelman i givim bikpela bel
hevi long ol man insait long haus kalabus, ol
loya, jas, prosekyuta, dokta. Ol dispela lain
wantaim famili bilong ol i pret tu bikos dispela lo
i ken kamapim hevi bilong kilim bek.

VFP Somil menesmen yusim ol
gutpela diwai long strongim graun

WANPELA papagraun
husat i askim Wantok
long noken autim nem
bilong em i sutim tok
long fores opisa long
Vanimo. Long i no
mekim gut wok bilong
ol bikos 4-pela wik i go
pinis. Menismen bilong
VFP somil i bagarapim
planti gupela diwai.
Long taim ol i lainim ol
diwai ya long ples mal-
malum na kapsaitim
karanas na karamapim
ol long strongim graun.
Dispela samting i
kamap long hap we ol
nupela bilding bilong
Vanimo Fores Prodaks
soil i wok long kamap
longen.

Lenona ya i tokim
Wantok olsem toktok
bilong em wantaim ol
PNG na ol wait skin
wokman bilong somil.
Em i paininamut olsem
ol tu i gat wankain
tingting olsem em.
Long katim ol dispela
“gupela diwai” ol i
karamapim long

karanas ya long soil i

go oslem ol palang. We
ol pipel na loekl kon-
trak bilda insait long
Vanimo o provins i ken
paim ol.

Em i tok trangu ol

wokman ya i no bin

.nap wokim wnapela

samting long ol dispela
diwai ol i karamapim
long karanas. Bikos ol i
wokamn nating bilong
kampani. Lenona ya i
tokaut olsem ol tu i no
klia sapos ol fores
opisa long Vanimo i
sekim ol diwai ya pinis
o nogat. Bipo long
menismen i tok orait
long wokman i lainim ol
na karamapim long
karanas.

Wanpela Wait skin
woka i tokim lenona ya
olsem planti long ol
dispela diwai ol i kara-
maim ol ya. Ol jingka
trak i bin kisim long yad
insazit long taun na
bringim i go antap long
somil. em tu i no save
sapos ol forest opisel i
sekim pinis ol dispela
diwai. Na “rausim ol”
olsem na menismen i
yusim ol long ol wok
kamap bilong nupela
somil. -

Wantok rpota long
Vanimo i kisim sam-
pela tok win long dise-
pla samting na em i go
raun long hap bilong
somil long Mas 6. Na i
lukim wan nem samt-
ing i wok long kamap.

B

Long hap bilong somil
yet em i lukim planti
“skin palang” paia i
wok long kukim nating i

‘stap we sample long ol

i nap long ol pipel i
kisim na yusim long
wokim haus na ol
narpalea samting.

Tasol i nogat man i
stap klostu long kisim
ya yusim bikos ol ripot i
tok olsem menismen
bilong somil i no toko-
rait long ol pipel long
kisim ol dispela skin
palang. | gat tu ol nara-
pela bikpela diwai ol i
no katim yet wanpela
bikepla masin i wok
long karim i go na
bungim i stap. Na
bihain bai ol i surukim i
go pundaunb long ples
bilong paia na kukim
ol. Planti long ol dis-
pela diwai ol wokman
bilong somil i tok i bin
stap winim tupela o
tripela krismas arasait
long ples nating.

Olsem na ren na san i
bagarapim ol na ol i
mas kukim long paia.

Long nambaut stes
(stage) bilong VFP
somil em nau ol i wok
long sanapim ol nupela
bilding.

Engliken mama
gat nupela rot

i kam long pes 6

Wok bilong Vicky em
long raitim pas na tok-
tok wantaim ol wankain
yunien long wol. Em i
tok yunien bilong ol
long PNG i mekim gut-
pela samting long ol
mama. Olsem na planti
mama long Mosbi, na
kantri wantaim i mas
save long wok bilong
yunien.

"Mama Yunien em i
bikpela samting. Moa
Papua Niugini meri
mas kamap memba

bilong yunien, " em i’

tok.

St John Engliken
Peris Mama Yunien
nau yet i wok long han
bilong em yet. Sam-
pela taim yunien save
kisim helpim long
Mosbi daiosis. Tasol
planti taim, ol mama ol
yet i wokhat long
painim na bungim mani
long ronim wok bilong
yunien. Dispela em
long wok bilong kukim
kaikai na salim. Las yia
ol mama i bungim
K1,500, bihain long ol i
kukim kaikai na salim.

Vicky i tok ol i plenim
tu long bungim Mama

Yunien bilong ol ara-
pela kantri. Dispela em
i no wanpela nupela
samting long yunien.
Insait long dispela kain
progrem, ol mama
bilong yunien long
wanpela kantri save
limlimbur i go lukim
mama bilong ol sem
yunien long narapela
kantri. Na dispela em i
gutpela tru long
strongim wokbung na
luksave namel long ol.

Insait long kain senis
progrem, ol mama i
ken lainim laipstail na
sindaun bilong ol
mama long narapela
kantri tu.

Vicky, wantaim ol ara-
pela memba i lainim
planti nupela samting,
em ol i bilip bai helpim
ol.

"Wanem samting
mipela lainimya i gut-
pela tru. Ol mama i ken
yusim dispela save ol i
kisim hia long haus
bilong ol, " em i tok.

"Ol meri long Sen
John Engliken Peris
Mama Yunien i mas
amamas olsem ol i
kamap memba bilong
yunien."

Dispela kar tasol em i bikpela na
strongpela 1 tonne 4 wil draiv kar
long Papua Niugini Toyota Hilux i

givim yu nambawan 2800cc disil
pawa na i gat 5 pela gia, nambawan

ples bilong sindaun bilong 5 pela
man. Na i gat ol arapela samting
olsem ol TUM Bulba, em bilong pasim
ol bulmakau na ol bikpela wil. Yu no
inap mekim wanpela samting sapos

yu no gat dispela Toyota Hilux 4WD.
\\% Bikpela spea pat na sevis divisen
bilong Ela Motors long olgeta hap
insait long Papua Niugini i sapotim
\ dispela nupela kar.

@ TOYOTA

Ela Motors

PORT MORESBY 229400 - LAE 422322 - KOKOPO 927963 - MADANG 822188 - GOROKA 721844 - MT HAGEN 521868 - WEWAK 862255 - KAVIENG 942132 - KIMBE 935155 - TABUBIL 589060 - VANIMO 871254 - PORGERA 579367 - ALOTAU : WALTERS WORKSHOP 611174 - ORO MOTORS 297002

Rasia bai wok bung }/et...Foren minista bilong Rasia Andrei Kozyrez,lephan, i

givim wanpela leta i gat long presiden bilong em Boris Yeltsin i go long presiden bilong
China Jiang Zemin long las wik Fonde long Beijin. Mista Kozyrev i tok olsem boda bai i
stap wankain yet.

Pazmm korapsen .Ol Plis opisa bllong Saut Afnka i reid Iong haus bilong meri
bilong presiden Nelson Mandela long las wik Trinde long painimaut sampela samting

we i soim olsem meri ya i wok long mekim ol paul wok.

OL LIKLIK NIUS

8-pela i dai taim bom i pairap long Gaza

GAZA: Wanpela militen grup ol i kolim ol yet long Hamas i

tokaut strong tru olsem ol bai mekim wanpela eksen we bali
givim pen long planti pipel bihain long wanpela bom i
pairap we i kilim tupela bikman bilong ol Kamal Kheil na
wanpela narapela moa man. Ol Hamas i sutim dispela dai i
go long ol lain Isreal na Palestine Atoriti bilong Yasser
Arafat. Dispela bom we I pairap i kilim wanpela nupela bebl
na tu wanpela liklik meri husat i gat tripela krismas tasol.
Bom ya em ol lain Hamas i bin planim insait long wanpela
haus taim em i pairap. Dispela haus ya em ol Hamas | save
yusim long mekim ol bom bilong ollong bagarapim ol gut-
pela plen bilong ol PLO wantaim ol Isreal.

Taiwan Sip i pulim ol Dolfin

DARWIN: Wanpela sip bilong ol Taiwan i save painim pis
long solwara em ol plis long Australia i holim i painim
olsem i gat ol dolphin | stap insait long bokls ais bilong ol.
Dispela em i kamap long ripot bilong Australian Nature
Conservation Agency i tokaut. Dispela bikpela 30 mita sip
ya em ol i holim wantaim ol narapela 4-pela bot bilong
Indonesia.

Ol man nogut paitim ol kristen sista
long India

NEW DELHI: Ol man nogut | paitim planti ol kristen sista
insait long konven bilong ol na 4-pela | kisim bikpela
bagarap tru. Ol man ya I laik traim mekim ol sista | stop
long mekim wok bilong ol. Ripot i tok olsem 4-pela man i
go insait long konven bilong ol na paitim ol wantaim ol stik
na hap ain we 4-pela sista i kisim bagaraplong het

Antap:HOlim em pinis...Nicholas W. Leeson long namel i

stilim planti mani i ranawe. Plis i painim em long olgeta kona
bilong wol inap ol i holim em long Paris long Frans. Man ya i bin
ranawe i go long kainkain siti. Em I go inap long Afrika, Pasifik,
Amerika, Asia na Plis i holim em stret long Paris na putim em
long kot.

Daunbilo: Biknem plisman...Dispela plisman em i

namba wan plisman long kamap long ples we kot i tok OJ Simp-
son i kilim meri bilong em Nicole na poroman Ronald Goldman.
Plsiman ya i sanap long kot tu long givim stori bilong em. Tasol
ol loya bilong Simpson i tok olsem plisman ya Mark Furhrman i
giaman tasol long sutim toktok long Simpson na putim em nat-

ing long kalabus. Kot i wok long go het yet bihain long 7-pela
mun nau.

Qi

OL WANSOLWARA NIUS

Pasim Naval Air Bes long Guam

Ol Opisal bileng Teritori bilong USA long Guam i holim ki bilong ol tok-
tok long pasim Naval Air Bes long dispela yia. Ol planti hap bilong dis-
pela bes bai kamap olsem intanesenl ples balus bilong Jon Pat Intane-
senel Ples Balus. Ol lokel lida i gat bilip long kisim ol bisnis i kam insait
olsem ol lain bilong stretim ol balus na ol narapela bisnis long mekim
wok bilong turis i kamap bikpela moa long Guam. Ol opisa bilong gav-
man husat i stap nau long ol spes em ol i lisim bai surik i go long ol opis
long bareks na dispela bai sevism gavman bilong Guam long K3.3
milien long wanpela yia long rent.

Fiji man banj kamap long Australian TV

WANPELA restling paitman bilong Fiji i kisim pinis wanpela wok long
kamap long televisen so The Gladiators long Australia. Jone Seru
husat i pasim wanpela drag tes bilong em na go insait long dispela so.
Ol narapela masol man husat i go long drag tes wantaim Seru i no
pasim dispela drag tes long wanem ol i save yusim drag. Seru bai stat
long kamap long dispela so long neks mun. Planti ol lainhusat bai
kamap wantaim em i feilim dispela tes na ol i senisim ol. Ol i painimaut
olsem ol dispela masol man i yusim anabolik steroids, wanpela marasin
drag bilong mekim masol i kamap bikpela. Seru husat i gat 31 krismas
na tokpilaia nem bilong em Fijian Warrior bai kisim nem olsem Vulcan
long dispela so. Long dispela so bai 14-pela gladiators bai salens long
ol kainkain tes long strong na tingting bilong ol.

OL REPORT- PACNEWS

Baha’'i Faith

40 Yia long PNG

“Mi bin wanpela namba wan man long eria bilong mi long kamap wanpela memba bilong
Baha'i. Bikos mi luksave olsem ol pipel i mas wokbung wantaim ol arapcla wantaim pasin
bilong laikim wanpela na arapela na tu wantaim yuniti. Mipela i gat hevi long wokbung
wantaim....planti klen na ples, planti taim mipela i pait egensim wanpela na arapela. Tasol
Baha’s bilip em i rilisen bilong yuniti. Dispela pawa tasol i bringim yuniti long ol pipel bilong
mi long Daga eria insait long Milen Be Provins. 3

@

—.

“Baha’u’llah, husat i toksaveman bilong God tude,
i givim dispela toktok bilong yuniti wei gat pawa
long en i go long ol pipel. Em i tok olgeta nesen i
mas kam bung wantaim, olgeta pipel i bilong
wanpela famili, olgeta rilisen i gat ol wankain - :
astingting na mipela olgetaikam long ‘ 2

wanpela God. /

James Duare, Aragip Village,
Milne Bay

Baha'u’llah i givim mipela tu wanpela Divain Kavnan (Divine Covenant). Dispela i min
olsem em i wokim wanpela agrimen o promis we mipela i bihainim ol lo bilong God. Na em
bai no inap lusim mipela. Dispela em wanem samting i wok long kamap long wol tude, aninit
long Yunivesel Haus bilong Jastis we i givim ol lo bilong God i go aut long wol. Long 1992
mi go long Holi Len wantaim planti arapela Baha’i manmeri bilong olgeta wanwankantrilong
amamasim Baha’i Holi Yia. Mi go antap long maunten Kamel wantaim ol arapela manmeri
husat i kam long olgeta hap husat i gat tokples bilong ol yet. Mipela i givim hona long
Baha'u’llah na ol skul toktok bilong cm. Dispela em i impoten hap bilong laip bilong milong
dispcla taim.

OWanpela God ®Wanpela pipel  ®8Wanpela rilisen

* (antap) - Long raithan | go em wanpela
tisa bilong Vunamami Vokesenel senta,
Minista bilong Hom Afeas na Yut,
Nakikus Konga, na Minista bilong
Agrikalsa na Laipstok, Bernard Narokobi
i katim rop long mil bilong saplaim wara
i go long rais fil long Warangoi, Is Nu
Briten provins. Dispela i bin kamap long
las wik Fraide.

e (lephan) - Amma Godua | salim sel
kambang bilong Milen be provins long
Ela bis, Mosbi long las wik. Poto: Ivan
Bayagau.

 (aninit) - Ol pipel bilong ples Bungain
long Turubu eria bilong Is Sepik i givim
presen i go long sampela ami bilong
Amerika, bihain long ol i wokim helt
senta long ples bilong ol.

« Peter Koven i winim susap bilong Simbu provins em ol i
wokim long graun.

\

ez

* Franco Nebas (lephan) | lukluk raun long wanpela
neseri bilong planim ol flaua long Jeremy Atkins long 9
mail, Lae siti. Samting long fran i olsem wanpela bikpela
stov o haven. Ol | save yusim long wokim ol kompos o
sting samting bilong putim aninit long graun na flaua bai
gro gut.

*Tupela man ya bilong ples Yamen long
hap bilong Keram long Is Sepik Provins i
karim dispela tupela pisin ol i kolim Guria
na painim sans long salim long Wewak
taun. Tupela | salim wanpela long K50.

* Yorita Edene na yangpsla pikininli merl bilong em, Stephani na Borebe Ken | tromol
huk bilong pulim pis arere long Wara Lalokl, ausait long Mosbli siti.

Haus kaikai bisnis skul
~ long kukim gut kaikai

INSAIT long Is Sepik
provins, i gat samting
olsem 30 haus kaikai i
stap. Dispela ol haus
kaikai save kukim ol
kaikai na salim long ol
manmeri long pablik.
Planti bilong ol dispela
haus kaikai stap insait
long Wewak taun.
Dispela ol haus kaikai,
planti gat ples bilong
yu baim kaikai pinis na
-sindaun na kaikai.
Sampela i nogat ples
bilong sindaun na
kaikai.

Bikpela samting i
olsem ol wokmanmeri
bilong ol dispela haus
kaikai yet i save kukim
ol kaikai. Na putim ol
kaikai insait long ol
bikpela ilektrik hita long
wokim kaikai stap gut
na hot yet.

Ol dispela haus kaikai
save sevim ol wokman-
meri, ol lain long taun

* na tu ol lain long ples

em ol i kam na raun
long taun.

Wanpela bikpela
samting i olsem ol
manmeri long pablik i
no save long wanem
rot ol wokmanmeri

\bilong ol haus kaikai
kukim o redi ol kaikai.
Bikpela wok i stap long
ol helt opisa long karim
.aut wok long lukim
olsem ol haus kaikai
mas luksave long pab-
lik helt bilong ol man-
meri taim ol i kukim na
redim ol kaikai long
salim.

Bikos long dispela
astingting, Divisen
bilong Helt insait long

__PNGNBA seketeri___

joinim pinis SBDC

e Henry Tavul

EDDIE SAUNDERS | raitim

JENEREL Seketeri bilong Papua Niugini
Nesenel Bisnis Asosiesen, Henry. Tavul i
risain na joinim pinis Smol Bisnis Divelopmen
Kopresen.

Mista Tavul i bilong Is Nu Briten provins.
Em i go bek long Kokopo, nupela biktaun
bilong Is Nu Briten, na wok nau olsem SBDC
menesa bilong Niugini Ailan rijon.

Las mun, ol eksekyutiv bilong PNGNBA i
kibung long Mosbi, na makim presiden bilong
asosiesen, John Makula olsem ekting
seketeri. Mista Makula i makim Milen Be
Nesenel Bisnis Asosiesen, husat i memba
bilong PNGNBA.

Planti eksekyutiv bilong PNGNBA i wari
long Mista Tavul i lusim ol. Bikos em i bin
wokhat tru long kirapim PNGNBA. Sapos em
nogat, bai PNGNBA i nogat nem olsem em i
gat nau.

Mista Tavul i bin namba wan seketeri
bilong asosiesen long 1991 yet i kam inap
em i lusim wok long las mun.

| nogat astingting long Mista Tavul i lusim
PNGNBA. Tasol i gat tokwin olsem em i laik
go bek long provins bilong em. Na traim
helpim ol pipel bilong em long kirapim bek ol
bisnis long Rabaul taun, em Tavurvur na
Vulcan maunten paia i bin bagarapim long
las yia.

SBDC nau i amamas long kisim kain
saveman olsem Tavul long wok wantaim ol.
Bikos Mista Tavul i gat inap save long wok
bisnis.

Mista Tavul i bin wok olsem bisnis
divelopmen opisa bipo long em i joinim
PNGNBA. PNGNBA em i wanpela asosiesen
husat | makim tru ol nesenel bisnisman na

Dipatmen Bilong Is
Sepik, aninit long
lukaut bilong Wewak
Taun Helt Inspekta,
Benjamin Gawi, i bin
oganaisim na ranim
wanpela kos bilong
skulim ol papa bilong ol
haus kaikai. Kos ya i
bin stat long Mas 27 na
pinis long Mas 31.

Long dispela kos, ol
Helt opisa na i tok klia
na skulim ol lain husat i
save ranim ol haus
kaikai bisnis insait long
provins long ol i mas
holimpas astingting

bilong kukim na redim

bisnismeri insait long kantri.

kaikai long stretpela
rot, ol wokmanmeri
mas stap klin long taim

.bilong kukim na redim

kaikai na tu taim ol i
salim kaikai.

Dispela em i namba
wan taim kain kos
olsem i kamap insait
long provins long
skulim ol haus kaikai
bisnis. Bikos i gat luk-
save long nau yet i
stap olsem planti haus
kaikai no save kukim
na redim kaikai long
gutpela na stretpela rot
bihainim helt bilong ol
manmeri.

J

Mit Treda Asosiesen sapotim gavman
long senisim prais bilong mit na abus

NUPELA asosiesen bilong Meat
Traders Asosiesen long Papua Niug-
ini i laik tok amamas i go long gav-
man long dispela senis we i stap Ing
1995 baset.

Dispela i bihainim senis we gavman i
laik rausim senis long ol prais bilong
ol mit na abus i kam long ovasis.
Asosiesen i ting i mas gat gutpela
senis long prais long sapotim ol mit

'na abus we ol Papua Niugini bisnis

yet i wok long kamapim nau long
kantri. Bikos olpela prais we gavman
i kamapim long apim prais long olge-
ta mit na abus i karamapim tu ol mit
na abus bilong PNG yet.

Long dispela as, dispela kain prais i
no was o sapotim lokel mit bilong
PNG yet, ripot bilong asosiesen i
tokaut.

Dispela Meat Traders Asosiesen i
bin kamap long Lae taim sampela
bisnis lain husat i save baim mit na

salim long stua i bung. Ol i kam long
Lae, Mosbi na ol hap bilong hailans
rijen.

Ol i bung na kamapim dispela
asosiesen long sanap wantaim long
ol hevi na interes bilong ol we inap
bungim ol long bihain long dispela
indastri.

Taim ol i fomim dispela asosiesen, ol
i kamapim tingting olsem ol plen o
tingting bilong ol bai sanap long ol
dispela mak. Ol rot ya em;

+ Long kirapim na strongim fri tred
bilong mit na abus na kamapim tu
gutpela saplai long ol manmeri
bilong Papua Niugini long gutpela
prais,

* Long sapotim na strongim divelop-
men bilong Papua Niugini Mit na
Laivstok Indastri,

+ Long helpim na sapotim divelop-
men na wok karimaut bilong nesenel
Mit na Laivstok Divelopmen Plen.

KIRAPIM SKIN BILONG YU

HRD 1536¢

Kamapim tok pisin skul Onguglo giamanim ol pipe

Dia Edita,

Mi gat wanpela tingting we mi
save oltaim tingim long bipo yet
i kam inap nau na mi laik putim
kamap long niuspepa.

Dispela tingting em long
kamapim ol skul bilong mipela
yet long Papua Niugini bihainim
tok pisin.

Bikos dispeia em tokples bilong
mipela stret na sapos yumi
putim i go insait long sait bilong
skul, mi bilip bai olgeta samting i
no inap hat long lainim na save.

Sapos olgeta toktok bilong wok

o mekim samting i stap tasol

tokpisin, ating bai Papua Niugini
i kamap olsem wanpela bikpela
kantri tru insait long wol. Bikos

Gavman ka i mas givim

divelopmen bilong em bai antap
tru bihainim mak bilong save ol
manmeri i gat long en.

.Mi ting dispela tingting bilong

bringim olgeta samting i go bek
long tok pisin em bikpela samt-
ing olsem na ol lida bilong kantri
long gavman sait i mas skelim
na tingting gut long dispela.
Sapos ol i wanbel, orait stat
tanim olgeta buk bilong skul i go
long tok pisin na ol skul manki i
ken lainim tok pisin.

| no gutpela long yumi wok long
lainim tok inglis we i no tok ples
tru bilong mipela. Em tokples
bilong ol waitman long Inglan na
Australia. Nau yumi harim na i

laik bihainim ol.

Tasol ating dispela kain tasol na
yumi no klia yet long planti
samting bilong bringim divelop-
men long kantri. Het-bilong
mipela i no klia yet long wanem
samting bilong mekim bikos ol
samting i stap iong tok inglis.
Putim long tok pisin, ating em
yumi wantu pinis long divelop.

Em tasol liklik tingting bilong mi
we mi save oltaim tingim long
en i kam. Nau mi gat dispela
sans long putim long niuspepa
na husat i laik bekim em laik
tasol.

YANA GIDSON'
LAE

Dia Edita,

Mi stap long Simbu provins na mi
wanpela manki we i save egensim
pasin no gut ol memba i save mekim
long ol lain pipel bilong ol yet.

Mi laik autim belkros bilong mi long
pasin memba bilong Kundiawa Gem-
bogl ilektret, Joe Bare Onguglo i bin
mekim long ol lain manmeri bilong
em yet.

- Em i bin pilaim giaman politiks bilong

em long 1992 ileksen na grisim ol
lain bilong em long kilim olgeta pik
bilong ol na em i tok em bai mekim
kain kain samting we man i no inap
long bilip long en.

Taim em i winim ileksen em i no bin
mekim wanpela samting olsem em i
bin promis long en. Em i tingting long
bel bilong em na lus tingting long ol
gras rut manmeri long ples.

Ol narapela memba olsem John

Kambu i mekim wok olsem memba

.mas mekim gut wok bilong ol long
sevim ol pipel wantaim helpim na
sevis bilong gavman.

_Dispela kain pasin Joseph Onguglo i
mekim i no gutpela tru long givim
baksait long ol manmeri olgeta na go
wel olgeta long Mosbi. Na olgeta tok-
tok em i promis long mekim i wetim
em yet.

Dispela kain pasin bai mekim kantri i
kamap gut olsem wanem?. Bikos ol
memba i wok long tingim bel bilong
ol yet na i no moa wari long wok
bilong mekim ples na kantri i kamap

‘gut.

Em tasol liklik wari bilong mi na
husat man o meri i laik egensim i
ken raitim na mi ken lukim tu.

ISSAC JOHN
KUNDIAWA

No ken apim nating nem bilong Ginson

sevis long ol skul manki

Dia Edita,

Mi laik komplen long ol
ka bilong gavman
‘insait long Kimbe, Wes
Nu Briten provins.

Mi save lukim ol draiva
bilong ol dispela gav-
man ka i save smat
tumas long ron long
rot na abrusim ol ara-
pela ka. Ol i save
abrusim tu ol kain kain
manmeri o arapela ka
long ol rot we i no inap
spes long en.

Mipela i save lukim na
givim spes tasol bikos
bikpela tingting em, ka
bilong gavman.

Tasol bikpela as kom-
plen mi laik autim em
olsem, olgeta de planti
skul manki i save wok-
abaut long roti go
long skul na i go bek
long haus long apinun.

Tasol ol dispela ka
bilong gavman i save
abrusim ol skul manki
gut tru.

Mi ting ol gavman ka i
mas givim sampela
kain helpim long ol kain
liklik manmeri olsem
long helpim ol i go long
skul o i go bek long
haus lor~ apinun.

I tru oir wok bilong
he' . liklik manki
lor ~ul wantaim

treaspot sevis em
samting bilong olgeta
papamama na komyu-
niti. Tasol sapos gav-
man i gat kain rot
olsem i stap, orait em i
mas givim sampela
kain sevis olsem i go
bek long komyuniti.

Mi save lukim olsem ol

ka bilong gavman i
save ron nating nating -
na i no gat wok long
mekim long moning o
apinun. Ol save gia-
man long pulapim ol
manmeri nabaut o go
raun painim bia na pati.
Plis ol pipel i stap na
gavman i stap. Mani
bilong ol pipel long
baim takis i mekim na

gavman i baim ol dis-
pela ka. Olsem na gav-
man i mas helpim ol
manmeri bilong komyu-

niti tu long kain liklik

samting olsem.

Em tasol komplen
bilong mi long ol gav-
man ka long Kimbe.

PATRICK ONGI
KIMBE

| no Rabaul tasol
| gat pasin no gut

Dia Edita,

Mi laik egensim pas bilong
tupela brata Olom Tomeng na
Kapi Lok long sapotim nesenel
memba bilong Kabwum, Ginson
Saonu.

Tupela i tok Ginson i bin baim
nupela ambulens na wokim
sampela bikpela senis long hap
bilong Kabwum eria.

Mi laik tok olsem dispela toktok
bilong tupela brata ya i no tru na
i no gat tru wanpela samting
Ginson i mekim long ol pipel
bilong Kabwum yet.

Dispela kain toktok bilong sapo-
tim nating na apim nem bilong
Ginson em bilong giaman pulim
nating sapot bilong ol manmeri
long taim bilong ileksen.

Mi laik sapotim pas bilong brata
Jayson Penzu we em i tok

memba Ginson Saonu i wok
long kalap kalap long ol pati i go
i kam na i no sindaun isi long
kisim wanpela ministri.

Mi ken tok stret olsem tok bilong
brata ya i tru bikos longpela taim
tru i no gat wanpela memba
bilong Kabwum i bin kisim wan-
pela ministri insait long nesenel
gavman. Bikos ol i man bilong
kalap kalap tasol.

Dispela kain pasin i mekim na
praim minista i no inap amamas
long kain man bilong kalap
kalap. Na i no inap long givim
wanpela ministri long dispela
kain man.

Olsem na mi tok stret olsem
memba bilong mipela long Kab-
wum i mas sindaun isi na soim
olsem em i lida bilong pipel na
bai em i ken kisim wanpela min-

istri. Na mi bilip dispela bai givim
em pawa long salim divelopmen
na sevis igo long ol pipel bilong
Kabwum.

Memba nating long palamen em
yu bai sanap toktok nating na
bai i no gat kaikai bilong en.
Olsem na no ken giaman apim
nating nem bilong Ginson bikos
em i memba nating long pala-
men we em i wok long pairap
yet long winim sevis na divelop-

-men i go long ol pipel bilong em

long Kabwum.

-Em tasol liklik bel hevi bilong mi

na mi bai amamas long lukim
bekim bilong husat arapela i
ritim na i gat tingting long en.

ROBERT SIMAO
MOSBI

Dia Edita,

Mi laik bekim pas bilong brata John Kave i bin
kmapa long Fonde 23 Mas. Brata John i tok toktok
bilong buk baibel i kamap tru. Mi laik sapotim dis-
pela hap toktok bilong bikos baibel i tok tru.

Tasol mi laik egensim brata John long tok olsem
Rabaul maunten i paia bikos long ol pasin no gut i
pulap long en. Toktok bilong John tu i bin sapotim
pas bilong brata Nickson Bungtabu olsem planti
pasin no gut tumas long Rabaul na i kamapim dis-
pela hevi bilong maunten i paia.

Mi laik askim yutupela olsem Rabaul tasol em i
ples bilong wokim poisin, pasin pamuk, kilim man,
brukim marit na olgeta kain pasin no gut o olgeta
hap tu i olsem?.

Tupela brata, ating yutupela i no tingting na toktok
bikos insaitlong dispela graun, olgeta provins i
save wokim ol kain kain pasin no gut olsem yutu-
pela i bin ripot long en pinis.

Satan i stap long olgeta hap bilong graun long wol
na i no longpela kantri o provins tasol.

Dispela maunten paia em i kamap long laik bilong
bikpela tasol na i no gat man i ken stapim dispela
samting.

Em tasol bekim bilong mi long toktok bilong tupela
brata ya.

Toksave i go
long ol manmeri
. husat i save
| salim pas long
i Wantok. Sapos

yupela i no

putim nem tru
bilong yupela
long pas, mipela

i NO inap prinim
leta bilong
yupela.

JACK PASAU
LAE

Kimbe maket sasim 20t long toilet

Dia Edita,

Mi laik autim bikpela komplen bilong
mi i go long olgeta manmeri i ken
lukim na skelim dispela pasin we mi
no save lukim long olgeta hap bilong
Papua Niugini. Tasol long Kimbe,

,Wes Nu Briten provins bai yu lukim

dispela.

Insait long senta bilong Kimbe
maket, taun atoriti i sanapim wan-
pela toilet i stap long sevim ol man-
meri husat kam salim kaikai long
maket na i laik yusim toilet.

Na tu dispela toilet i helpim ol man-
meri husat i raun painim kaikai long
maket na kisim bagarap long go toi-
let.

Tasol nau mi no klia tru na ol wok-
man bilong maket yet i save sanap
long dua bilong toilet na sasim 20t
long ol manmeri husat i laik go yusim
toilet?.

Dispela em narapela kain pasin
olgeta we ol man i sasim mani long

yusim toilet.

Mi no save lukim dispela kain pasin
long ol taun o provins we mi bin raun
en bipo. Na tu mi save harim kain
stori olsem long sampela hap
provins inap mi kamap long Kimbe
na miyet i lukim tru long ai bilong mi.
Mi ting olsem toilet insait long maket
em wanpela sevis bilong taun kaun-
sil long helpim komyuniti na lukautim
komyuniti i stap klin. Em i wankain
olsem taun kaunsil i sanapim rabis
pipia long rot bai ol manmeri i tromoi
pipia long en.

Mi ting ol man husat i mekim dispela
pasin i no gat het bilong. Ating gut-
pela save bilong ol i pinis na ol i
mekim nabaut olsem.

Em tasol komplen bilong mi na husat
arapela i laik bekim o egensim em
laik tasol.

ERICK ZULUX
KIMBE

Maski seksek long pawa, tingim pipel

Opim gen Redio Sandaun

Dia Edita,

Longpela taim nau mi no moa harim
krai bilong Radio Sandaun na mi no
klia wanem samting tru i kamap.
Mipela ol manmeri bilong Sandaun
provins i save oltaim putim ia long
harim redio Sandaun bikos mipela i
save harim ol nius na toksave bilong
mipela long en.

Longpela taim nau i no gat krai
bilong Radio Sandaun olsem na inap
ol wokman o bosman bilong NBC
Redio long het opis long Mosbi i
tokim mipela ol pipel bilong Sandaun
long wanem taim bai mipela i harim
redio gen.

Olgeta taim mipela i save tanim
redio i go lona dispela stesin tasol

redio i no save kisim Redio Sandaun
stesin. Olsem na mipela i save putim
tasol long Redio Wewak na arapela
hap provins na harim.

Tasol olgeta dispela nius i no bilong
mipela. | no gat wanpela toksave
bilong ol pipel bilong Sandaun
provins i save kamap long arapela
redio stesin.

Olsem na mipela i askim redio
menesa long opim gen Redio San-
daun.*

Em tdsol bel hevi bilong mipela ol
Sandaun manmeri.

YAKI YAMAP
MADANG

Dia Edita,

Mi laik autim tingting
bilong mi long ol samt-
ing i wok long kamap
nau, em ol niuspepa i
wok long ripot. Dispela
em long kot bilong opo-
sisen egensim ilaksen
bilong Praim Minista
Sir Julius Chan long
palamen long pinis
bilong las yia.

Ol niuspepa i ripot
olsem nau yet ol
memba long oposisen i
grisim sampela memba
long gavman long
fomim nupela gavman.
Dispela em sapos kot i
tokaut olsem ileksen

bilong praim minista i
no bihainim lo.

Mi laik tok olsem wan-
pela grasrut man,
mipela ol pipel i laikim
tasol wanem kain senis
i kamap, na mipela
olgeta i ken stap ama-
mas. Mipela no wari
long wanem kain samt-
ing | kamap long gav-
man.

Mipela laikim pis na
gutpela sindaun.

Yupela ol memba
maski hangre tumas
long pawa. Yupela
traim na tingim olsem
mipela ol pipel i votim
yupela. Olsem na

wanem kain samting
yupela i mekim, yupela
mas tingim sindaun
bilong mipela.

Sapos mipela ol pipel i
no stap long dispela
graun, yupela i no inap
long stap.

Mi askim tasol God
papa long givim gut-
pela tingting long
yupela ol memba
bilong mipela. Bai
yupela i ken mekim
stretpela disisen long
gutpela bilong mipela
olgeta pipel bilong dis-
pela graun.

William Taku
GOROKA

Promis bilong Bulolo memba popaia

Dia Edita,

Mi laik autim bikpela komplen
bilong mi i go long nesenel
memba bilong Bulolo em Sam-
son Napo.

Mi save olsem mipela ol pipel i
bin makim em long 1992 long
kisim ples bilong olpela memba,
Mathew Bendum bikos mipela i
laikim senis. Senis i mas kamap
long laip bilong ol yangpela
bilong mipela long lusim ol kain
bikhet pasin bilong holim sotgan
na sanap long rot.

Taim Samson Napo i raun na
mekim kempen bilong em,
mipela i bin sapotim em tru
bikos em i mekim planti gutpela
na switpela toktok tru we mipela

i laikim.

Em i tok long Bulolo ples balus
bai kamap bikpela na ol balus
bai pundaun long hap. Dispela
bai mekim isi long ol pipel
bilong Bulolo na Mumeng eria
long kalap isi long balus i go
long wanem hap provins ol i laik
go long en.

Narapela toktok tu em long
sapotim wok bilong ol yut long
kamapim gutpela sindaun long
ples na tu Bulolo eria olgeta.
Em i tok tu olsem bai Bulolo
taun i kamap gutpela taun bikos
dispela i wanpela olpela taun tru
long Papua Niugini we i stap na
PNG i groa na kamap olsem
tude.

Tasol mipela ol pipel i putim was

long dispela toktok bilong em na
i no gat wanpela kaikai i kamap
long dispela toktok promis
bilong em yet.

Mi laik tokim mista Napo olsem
1997 nesenel ileksen i kamap
klostu olsem na yu mas tokaut
klia long ol dispela promis
bilong yu.

Kain pasin olsem na mipela i
senisim olpela memba na yu
kamap na kisim ples gen. Pasin
bilong senisim ol lida i stap ples
klia olsem na bihainim gut tok-
tok bilong yu na mekim samting.
Em tasol komplen bilong mi na
husat arapela i laik bekim em
laik tasol.

MIKERE STEPHAN

MOSBI

Sandaun provins no gat senis

Dia Edita,

Mi laik autim komplen bilong mi go
long ol memba bilong Sandaun
provins long i no mekim wanpela
gutpela wok long provins.

Longpela taim i kam nau na i no gat
wanpela gutpela senis na divelop-
men i kamap long Sandaun provins.
Ples i stap wankain yet na ol haus
na samting bilong bipo i wok long
bruk na pundaun i go daun.

Mi no save amamas tru long ol poli-
tiks man i save kamap soim pes long
provins na mekim kain kain giaman
mauswara tru long ol manmeri long
votim ol i go long palamen.

Ol i save mauswara tru long ol bai
bringim ol sevis na divelopmen i go
long ol pipel taim em i win na kamap
long palamen.

Tasol mi save lukim olsem olgeta

dispela mauswara i no save kamap
tru na olgeta toktok bilong ol memba
yaino tru.

Ol bai i kam soim pes tasol long
wanpela taim na giaman mekim isi
bel bilong ol pipel wantaim ol gutpela
gris toktok bilong ol.

Tasol kaikai tru bilong ol toktok ya
bai i no gat. :

Dispela em i wanpela kain pasin we i
no save bringim gutpela senis na
divelopmen i go long ol pipel.
Sandaun provins i stap wankain yet
longpela taim na ol lida bilong em i
no tingting long stretim. Ol i laik
amamasim biknem bilong ol wantaim
ol famili bilong ol yet.

Em tasol komplen bilong mi na husat
arapela i laik bekim em laik tasol.

ALIE WOPSIE
VANIMO

Papua rijen bai wet yet
long kisim praim minista

Dia Edita,

Mi laik bekim pas bilong brata Ruben
Ondak long Kiunga we i bin kamap
ong Wantok na i tok long ol Papua
rijen i mas kisim praim minista long
wanpela taim.

Brata dispela em wanpela gutpela
tingting tru yu bin kamapim na mi
laik tok olsem mi tu i bin raitim pas
long niuspepa na askim olgeta lida
bilong Sentrel provins na tu long
Sauten rijen long joinim Chris Haive-
ta.

Na dispela inap givim gutpela sans
na sapot long Papuan rijen i ken
kisim praim minista.

Tasol kain man olsem Bill Skate na
arapela tu i no laik joinim Chris
Haiveta. Bikos ol i tingting long
piknem bilong cl yet.

Long dispela as mi ken tok stret
olsem Papua rijen bai wet longpela
taim inap gutpela senis i kamap long
tingting bilong ol memba yet orait
wanpela gutpela taim bai Papua sait
i Kisim praim minista.

Mipela long sait bilong Momase rijen
i wok long wet tasol long Chris

Haiveta na lapun Somare bai sanap,

wantaim na ranim kantri long nara-
pela taim bilong nesenel ileksen i
kamap.

Olsem na ol Papua rijen i mas tingim
gut plen bilong ol na stat mekim
sampela gutpela plen nau.

Em tasol na husat i laik bekim em
welkam tasol.

CHRIS DANA
MADANG

Memba bilong Usino Bundi
i no mekim wok

Dia Edita,

Mi wanpela manki bilong ples na i
laik komplen long nesenel memba
bilong mipela long Usino Bundi;
George Wan.

Taim mipela i bin votim memba ya,
em i go long haus palamen na i no
moa lukluk i kam bek long ol pipel.
Taim em i winim ileksen na i go long
palamen, mipela ol pipel i no moa
harim wanpela nek bilong em olsem
em i toktok pait long ol hevi na divel-
opmen bilong mipela ol pipel.

Mipela i no save em i save toktok tu
o no gat?. No gut em i sindaun tasol
na lukluk long ol arapela lida i toktok
na em i bihainim tasol.

Mi save olsem olgeta nesenel
memba i bin kisim K300,000 long
mekim ol wok insait long ilekoret
bilong ol.

Tasol mista Wan i no bin yusim dis-
pela mani bilong em long em long

Song bilong ol meri i bihainim stori

wanpela projek liklik insait long eria
bilong em. Olsem na mipela ol pipel
tu i no save long wanem kain wok tru
em memba i tromoi mani ya i go
insait long kamapim.

Usino Bundi i no gat wanpela nupela
projek o sevis i kamap na stap yet
olsem na mi askim memba long
tokaut stret long wanem samting em
i laik kamapim na wanem hap em i
putim dispela K300,000 EDF mani i
go long en.

Dispela em mani bilong ol pipel long
mekim ol wok projek o helpim ol wok
na projek we i stap pinis tasol i no
gat sapot long en.

I no gutpela long memba i yusim dis-
pela EDF mani bilong ol pipel olsem
praivet mani bilong em.

Em tasol komplen bilong mi na husat
arapela i laik joinim em laik tasol.

NONECKS TOARIPA
MADANG

Spetim buai stret
long pipia ples

Dia Edita,

Mi laik komplen long ol manmeri husat i save
kaikai buai na spet nabaut long ol pabik ples.

Mi save lukim planti manmeri bai sanap o sindaun
na maus i pulap gut tru long kaikai buai. Tasol taim
ol i laik spetim, ol i no inap wari long wanem hap
ol i spetim buai i go long en.

Ol bai opim maus na spetim buai long wanem hap
ol i stap long en na ples i save bagarap tru long
spet na skin bilong buai tasol.

Yumi ol manmeri bilong Papua Niugini i no gat
gutpela het yet long ol kain liklik samting olsem
long no ken mekim pipia long ples, tromoi pilai
long rabis ples o no ken brukim botol long pablik
ples.

Het bilong yumi i no klia yet long bihainim ol liklik’

toktok olsem na ating i gutpela long yumi no ken
westim taim bilong yumi long baim tin pis na
kaikai.

Mi save lukim manmeri i no inap wari long husat
man. Ol i no inap wari olsem gras o graun i klin na
gutpela olsem na no ken mekim pipia long en. No
gat, ol bai opim maus na spetim buai tasol.
Dispela em wanpela rabis pasin tru yumi ol man-
meri bilong PNG i save mekm. Yumi gat het na
tingting olsem na lukim ples bilong tromoi pipia na
go spetim buai bilong yu i go stret long en.

Em tasol komplen bilong mi na husat arapela
manmeri i laik salensim mi long dispela komplen,
orait rait long Wantok na bai mi ken lukim.

DABOL BOND
MOSBI

Sir Julius Chan
mas risain nau

Dia Edita,

Mi laik autim tingting
bilong mi long sampela
politik pasin em i wok
long kamap nau insait
long kantri bilong
mipela, Papua Niugini.

i sot. Bikos em i bin
wok olsem fainens
minista longpela taim
long ol arapela minista.

Mi laik tok olsem
sapos praim minista i
tokaut olsem, mi ting
em i no fit long ronim
kantri. Ating em i mas
risain. Na givim dispela
sia bilong em i go long
narapela gutpela
memba.

Praim Minista Sir
Julius Chan i bin tokaut
olsem em i asua bilong
em, na kantri i bin
bungim hevi long mani

John Tungogo
HAGEN

NEM: Redskull Gawi

KRISMAS: 14 (man)

ADRES: Toxic Kampani, P O Box 841, Mt
Hagen, WHP

Laikim: Pilai musik, pilai ragbi, tok pilai na
sampela moa.

NEM: Brenda Paul

KRISMAS: 18 (meri)

ADRES: P O Box 1151, Wewak , ESP

LAIKIM: Raitim pas, ritim buk, pilai basketbal
na waswas long solwara.

NEM: Joyce Joe

KRISMAS: 19(meri)

ADRES: P O Box 1151, Wewak, ESP _
LAIKIM: Harim musik, lukim vidio, go lotu
na pilai basketbal

NEM: Helen Augustine

KRISMAS: 16 (meri)

ADRES: P O Box 1151, Wewak, ESP

LAIKIM: Ritim Buk, go lotu, serim samting na
raun long narapela provins

NEM: ELCY Caspar

KRISMAS: 20(meri)

ADRES: P O Box 1151, Wewak, ESP
LAIKIM: Harim musik, lukim TV na raitim
pas.

Dia Edita,

Mi laik bekim pas bilong brata
Thomas Vinevel long em i bin
egensim ol musik ben bilong
PNG husat i save singsing long
meri.

Brata Thomas mi laik tokim yu
stret olsem ol dispela ben husat
i save singim song bilong ol
meri i no mekim dispela nating.
Ol'i mekim singsing long ol meri
bikos i gat stori i bihainim.
Sampela taim ol meri i save

mekim pasin no gut long famili o
arapela. Sampela taim meri i
save mekim ol gutpela pasin
long famili na komyuniti i save
amamas long em.

Sampela taim meri brukim marit
o paul wantaim narapela man
na givim sem i go long man
bilong em na famili bilong em tu
wantaim.

Olsem na plis yumi olgeta i mas
sindaun isi na harim gut musik
na klia long mining bilong ol
song. Na i no ken opim maus

tasol na komplen.

Sapos yu harim tu long ol musik
bilong ovasis ben, bai yu harim
planti singa i singsing i singsing
long ol meri.

Olsem na no ken sutim tok tasol
long yumi PNG. Sapotim lokel
musik bilong yumi bai yumi ken
amamas wantaim.

Em tasol tingting bilong mi na

Tok Save 1 go

long ol man 1 save
salim pas long
Wantok Sapos yu
no putim nem try
bilong yu lnong pds

husat i laik bekim em laik tasol.  HAAMCCACEENUENEUELY
prinim leta bilong

PAUL CHELYONG yu

MADANG

Rot long Wantoat
dia tumas

Dia Edita,

Mi wanpela manki Wantoat long Morobe provins
na mi laik autim bikpela bel hevi bilong mi i go
long ol memba bilong mipela long lukim.

Mipela i save bungim bikpela hevi trulong rot i go
long Wantoat. Dispela rot i no gutpela na i save
kamapim planti hevi long mipela long i go i kam
long maket na go bek long ples.

Dispela rot i mekim na ol PMV ka tu i sasim mipela
bikpela mani nau long baim rot i go long Lae na i
go bek long ples.

Bipo mipela i save baim K7 long go long taun.
Tasol dispela fi i wok long go isi isi antap na i no
longtaim mipela olgeta manmeri i kirap no gut
long lukim olsem ol papa bilong pmv ka i sasim
mipela K10 long wanwan pasindia.

Dispela kain pe bilong baim ka i bikpela tumas na i
save givim bikpela wari long mipela ol ples man-
meri bikos mipela i save hat wok tru long maket na
painim tasol K15 na K20 bilong baim rais na tin pis
bilong kaikai long ples.

Mi askim memba bilong Wantoat long provinsal
gavman long lukluk gut long dispela samting na
kamapim sampela gutpela senis long helpim
mipela ol pipel bilong Wantoat.

Em tasol komplen bilong mi na husat arapela i laik
helpim em laik tasol.

AMOS YAAP

. WANTOAT STESIN

Kwanga Helt senta kisim K50,000

GAVMAN bilong kantri

Kanada i givim pinis
wanpela sek bilong
K50,000 long wokim

Kwanga Helt senta. Helt
senta ya i stap insait
long Ramu distrik bilong
Madang provins.
Kodineta bilong
Kanada Fan, Helene
Anderson i go wantaim
Helt Minista Peter Barter
na Brata Theo Becker
long wanpela limlimbur
em i kisim ol i go long

Josephstall, Kwanga,
Kaiyoma, Annanberg,
Bunabun na Karkar
Ailan.

Mis Anderson lukim
long ai bilong em stret
wanem kain hevi pipel
save bungim. Bikos i
nogat rot i go long ol dis-
pela distrik.

Mani bilong wokim
Kwanga Helt Senta i
kam long Madang
Provinsal Gavman,
Katolik Sios, Yuropien
Yunien na wantaim liklik
mani i kam long 1993
llektorel Divelopmen Fan
bilong Mista Barter.

Kos bilong wokim na
pinisim olgeta dispela
helt senta em K250,000
Senta bai gat haus
bilong ol wokman meri
na tupela wod bilong ol
sikman meri long slip.

Helt senta bai lukautim
moa long 30,000 pipel

* Helene Anderson na Brata Theo Berker malolo long Koyama
Komyuniti skul long wokabaut bilong tupela long Madang wantaim
Helt Minista na Provinsal Madang Memba, Peter Barter.

bilong Apa Keram, ol
ples arere long wara
Ramu, na ol ausait ailan.
Pipel long ol dispela hap
i no bin kisim gutpela

helt sevis long longpela
taim.

Wok bilong sanapim
helt senta i bin stat long
pinis bilong las yia. Na

long un Novemba long
dispela yia, i gat bilip
olsem senta bai redi long
givim sut marasin long ol
sikman meri.

|
J

Barter laikim helt sevis

go long rurel pipel

" EMILY MATASORORO
i raitim

PLEN bilong Helt Dipatmen long
dispela yia em long bringim sevis i
go long moa rurel pipel.

Helt minista Peter Barter tokaut
long ol wok dipatmen bilong em bai
mekim long dispela yia, na ol yia
bihain. Dispela em toktok bilong
Minista Barter, taim em i autim long
bung bilong Palamen long mun
Mas.

Minista i tokaut long stretim
edministresen wok bilong dipatmen
wantaim ol arapela samting, long
mekim plen bilong em i karim
kaikai. Wanpela bikpela samting
minista i tokaut em long kamap
bilong Ministeriel Edvaisori Komiti.
Komiti ya bai givim tinting long opis
bilong minista long karimaut wok
bilong en.

Komiti i gat 70 memba olgeta,
husat em ol nambawan saveman
bilong kainkain wok insait long
Papua Niugini. Dispela komiti i
putim wantaim wanpela nesenel
helt polisi o plen em opis bilong
minista bai bihainim aninit long
1995 Helt baset o mani plen.

Hia em sampela samting i stap
insait long dispela polisi:

e planti pipel bilong Papua
Niugini i nogat gutpela helt;

* nogat gutpela wokbung na
menesmen wok, na tu i nogat inap
mani bilong karimaut ol promosen
wok bilong bribgim helt sevis i go
long ol pipel;

* Mista Barter.

e planti sevis i go long ol pipel
long taun na siti eria tasol, na ol
rurel eria nogat;

* ol klinik wantaim helt senta na
haus sik long rurel eria i nogat inap
saplai bilong ol sut marasin;

¢ nesenel na provinsal gavman i
no wokbung long sait bilong givim
mani long ol haus sik; na

* Ol wokman i no save mekim
gut wok bikos i nogat disiplin, na tu
sampela haus sik i gat planti wok-
manmeri olsem ol dokta na nes, na
sampela nogat.

Minista i bilip olsem dispela
nupela polisi o plen bai kisim helt
sevis i go long 'moa pipel long oi
ples. Planti pipel bilong dispela
kantri i stap long ol rurel eria.

Polisi bai kisim tu ol manmeri
long wanwan komyuniti long stap
insait long wok bilong karimaut helt
sevis.

Barter tok dispela polisi bai ste-
tim ol hevi em kantri i bungim nau
long wok bilong givim helt sevis i go
long moa pipel.

COPRA MARKETING BOARD OF PAPUA NEW GUINEA

SAVEMAN BILONG WOKINM OL
PRODAK BILONG KOKONAS

Kopra Maketing Bod bilong Papua Niugini i painim wanpela saveman o savemeri husat i gat 5-pela
yia ekspiriens o moa long prosesim ol prodak bilong kokonas. Manmeri laik aplai mas gat inap save
long wok bilong mekim kokonas wel na rifainim. Yu mas gat save long wokim ol prodak lonf wel bilong
kokonas, na ol arapela prodak bilong kokonas olsem as nata de, coco, kokonas krim, kokonas faibre
na makim sop.

e Man o meri laik aplai mas i gat digri long Kemi}x‘el Ensinering.
 Kontrak bilong wok em long tripela yia. :
e Pe em 20,000 Ameriken dla long olgeta yia, wantaim alauwens bilong ol skul pikinini, haus,

na bai yu gat wanpela ka.

Sapos yu kisim dispela wok, bai yu trenim tu ol lokol wokman meri em yu wok wantaim long dispela

tripela yia.

Sapos yu laikim dispela wok, salim CV bilong yu long Me 31, 1995, o bipo long dispela de

kam long dispela adres aninit:

SIAMAN

KOPRA MAKETING BOD BILONG PNG
P.O. BOX 81 PORT MORESBY PAPUA NEW GUINEA

Salim i

* PLUS ON ROAD COST

PRICE DOES NOT INCLUDE BULL BAR AND CANOPY

WHAT A TEAM.....
Imagine getting 3 pigs and 100 kgs of rice all going for Free.

Once again Boroko Motors offers another best deal.it's simple,
buy a new TATA Truck or Tipper and you will have
3 pigs and 100 kgs of rice absolutely FREE!.

1/2 a tonne of rice only in KIMBE HURRY DON'T MISS OgqT.”

| JEOROKO MOTORS) iy
Ml Ml

433 HIGATURU: 297 175 ARAWA: 951 566 TABUBIL: 589 061

DANBURY BM / 002

14 RABAUL "7 KIMBE: 9 66 MADANG 1 MT. HAGEN
By ——— ——

—— B ——

UK BILONG OL SEVISIS

CAMPING EQUIPMENT

OL SAMTING BILONG KEM
S.K. TOP MAN

Ol nupela klos bilong man i go inap long
gutpela kwaliti Nikko kemping samting
olsem sel haus, beg bilong slip, pekbeks,
ol but na’'saket.
Sapos yu save laikim kwaliti, orait
amamasim laip wantaim ol NIKKO
PRODAK bilong mipela. Kam na lukim
stua bilong mipela-Graun Stua-Monian
Haus, Tabari Ples, Boroko. Long kisim
bikpela oda: Ringim ROSINA long telipon
namba 257074

TRENI'S

We wholesale retail large range
of black hair & beauty products.
We also sell hair pieces,
hair equipment.
Ground Floor
Land Mark Building
Reke St Boroko
Phone/Fax: 255894
PO Box 3239 Boroko

PLUMBING &
MAINTENANCE

Sl EARNAY ER

LU NMBING &

CONTRACTORS & MAINTENANC
' SERVICES .

CONTACT:-

PH; 25 8492

FAX/PH: 323 3472

QUALITY SERVICE
i

ey

A
REASONABLE RATES

SECOND HAND CLOTHING

PAY LESS

MIX BALE 50 K. K165 Only
LUCKY DRAW: 1 Ticket per Bale
1st Prize: Return Ticket for Two
to Cairns (Air Niugini)
2nd Prize: 20" Colour TV
3rd Price: 20 Bales 50kg
4th Pnze: 1 bale 50kg
Sth Prize: 1 BMX 20°

OUTSTATION ORDERS MOST WELCOME

£.0. Box 159, Waigani. Phone: 25 1477 Fax: 23 2895

-WE ARE AT VARAHE ST GORDONS
OPPOSITE HIRITANO ELECTRICAL

CONSTRUCTION

OKAPA CONSTRUCTION
PTYLTD-26 1879

| am your handyman in:
Plumbing - roofing, sewerage, hotwater
installation, water reticulation
and drainage.
Fencing - All types of manual and
electrical fencing
Construction - All residential/

commercial building repairs/
maintenance/constructions

"HAIR TREATMENT

We import, distribute and introduce to
PNG, exotic and genuine cure for
baldness and falling hair. This fabulous
chemical defies nature by stimulating
and producing hair producing
hormones set at the base of hair roots.
Itis no magic nor miracles, but the end
result .of many years of intensive
scientific research. Write to us now for
details:

PNG Sales Manager,

Nationtrade Pty Ltd,
PO Box 1957.LAE

PRINTING

PUNSIU
SIGN'WORKS
Painting, Signwriting
and Screen Printing

For more informa-
tion call 45 7813

- TIMBER SALES

TRANSWORLD TRADING (PNG) PTY LTD
The Blue Truck Timber Company
Dia Kastoma,

Mipelairedilong wokim whole-haus baim bilong

yu

Dispelai min olsem mipela bai bringim ol timba,
post, nil, ainnaol arapela samting bilong sanapim
haus

Insait long Mosbi yet, mipela no inap sasim kos
bilong ka. Ol ples autsaitlong Mosbi, kos ino dia.
Nasistem i wok olsem: Yu baim. Na bai mipela
kisim olgeta samting long haus bilong yu kam

Ringim mipela long telipon na feks namba

DIDIMAN/ HARDWARE
*TOWN * DIDIMAN *
HARDWARE *

For Better Price & Service

Ph/Fax: 72 2883
P.O. Box 46, Goroka, EHP.

Mipela salim:-

Fertilizer, chemical, stockfeed,

day old chicken na ol hardware
materials wantaim.

Askim long John Bal
STOA BILONG YUMI

HAIR TREATMENT

Mipela salim marasin bilong groim grass long
het kela. Planti man i baim pinis na grass i
wok long kamap gen. Yu tu ken baim, yusim,
luksave na bilip. Botol marasin i save kam
wantaim hap pepa bilong toksave long wei
bilong yusim. Tru em i nupela kain samting na
planti man ino nap bilip. Tasol yu traim na
lukim. Salim K30.00 tasol ikam na bai mipela
salim marasin long yu.

ALOISYUSS RUARRI
PNG SALES MANAGER
NATIONTRADE PTY LTD
P.0. BOX 1957 LAE MP

ELECTRONIC

PAPA BILONG OL TV

st SAPOS TV BILONG
wicTacmcs YUPELA | BAGARAP

SEKIM WANTAIM MIPELA

O KAM NA LUKIM MIPELA LONG OLGETA
LEKTRIK SAMTING YU LAIKIM.

B SPARE PARTS BTOOLS SEQUIPMENT
BREPAIRS TO T V.'s, RADIOS, ETC

g
=

10 MARKET WARDS RD_+— FROM ELCOM

wonoLa ||o 2 NEW SHELL
PO 5 SEAVICE STATIO!
staniow J|& €

d and Spring

e

DICK SMITH

P.O. BOX 3572 PHONE: 25 1952
BOROKO,N.CD. FAX: 25 4743

MANAGEMENT

TALOA ENTERPRISES PTY LTD

23 2174

Bilong wanem
lusim bikpela pei long
longol menesmen fi!!
Kam long opis bilong TALOA
ENTERPRISES na mi bai
skulim yupela. Ringim mipela
long telipon: 23 2174

REFRIGERATION & AIRCONDITIONING

USED CLOTHING

Top quality used clothing
Why pay more when you can

PAYLESS
Just amved new stock brown bales 160 kgs -
200 kgs mixed clothing @ K4.00 per kg,. Shoes
and Households on request. Our special on 50

kgs @ 165 stll on with (Lucky Draw)
Outstation Orders most welcome. We can
arrange freight to any Ports in PNG
We are located at Varahe ST. opposite
Hiritano Electrical next to Gabby Fashion

PAYLESS, P.O. Box: 159,Waigani, NCD
PH: 25 1477, Fax: 23 2898

Yu ken edvetais hia
long 10O tasol long
wanpela wik. Long
painimaut moa long

FOR FAST GOOD
QUALITY SERVICE

Call Bata’s refrigeration, airconditioning &
appliance service on Telephone:

25 8074 orFax: 25 8588

2500.

dispela, ringim Augustine,
Jack or Joe lon
telipon namba 25

Sapos yu laik advertais, telepon 25 2500 na askim long

Miri Aiori Ext. 214

the dates as specified below.

SUGAR LIMITEDJ

|

Joe Naime Ext. 218

Ramu Sugar Limited will be sending a Recruitment team up to the Highlands Region and then to Madang
and Morobe Provinces from the 10th April to 24th April, 1995. The purpose of these visits will be to recruit
seasonal employees who were issued with letters inviting them back for the 1995 crop.

These persons should report to their respective Provincial Labour Offices with their invitation letters on

Wabag 10th April 1995
Mendi 11th April

Mt Hagen 12th & 13th April
Kundiawa 18th April
Goroka 19th & 20 April
Kainantu 21st April
Madang 24th April

Lae 25th April

For further details, please contact the Superintendent Personnel Administration or Personnel & Training
Manager at Ramu Sugar on telephone number 44 3299.

PUBLIK TOKSAVE RAMU SUGAR LIMITED

Ramu Sugar bai statim 1995 Sugar haves sison long mun Mei dei.

Dispela toksave i go long olgeta Olpela sisionol wokman husat i gat "Pas bilong i kam bek wok™ o
“Invitation Leta" ol i bin kisim long taim ol i pinisim 1994 sison.

Husait i nogat pas bilong i kam bek wok bai mipela ino inap long sainim ol long dispela taim.
Ples bilong kisim man em long ol Provinsol Labour Opis long Hilans, Madang na Lae. Em bai statlong

Epril dei 10 i go inap Epril dei 24th. Husait yu i gat pas bilong yu i mas i go long Provinsol Labour Opis
long Provins bilong yu long dispela taim.

Wabay 10th April 1995
Mendi 11th April

Mt Hagen 12th & 13th April
Kundiawa 18th April
Goroka 19th & 20 April
Kainantu 21st April
Madang 24th April

Lae .25th April

Sapos yu i gat sampela askim long save moa long dispela toksave, ringim Personnel Opi<ns1:XMLFault xmlns:ns1="http://cxf.apache.org/bindings/xformat"><ns1:faultstring xmlns:ns1="http://cxf.apache.org/bindings/xformat">java.lang.OutOfMemoryError: Java heap space</ns1:faultstring></ns1:XMLFault>